
Қурилиш соҳасини рақамлаштириш шаффофлик ва очиқликни таъминлайди, 
тизим такомиллашса хуфиёна иқтисодиёт ва коррупциянинг олди олинади

АҚШнинг IBC кодларини Ўзбекистонда татбиқ этиш бўйича 
Жанубий Кореянинг KICT компанияси билан ҳамкорлик йўлга 
қўйилган. Марказ ходимлари томонидан Еврокодлар тизими 
таркиби ўрганилмоқда, Еврокодларни миллий меъёрлар билан 
уйғунлаштириш бўйича таҳлиллар олиб борилмоқда. 

Қурилиш соҳасида 
муаллифлик, техник 
ва давлат назорати 
такомиллаштирилмоқда. 
Назорат ҳозиргидек 
қўлда эмас, балки IT 
технологияларни жорий 
қилган ҳолда амалга 
оширилади.

Давлат шаҳарсозлик кадастри геоахборот 
тизими геопортали яратилди. У давлат 
шаҳарсозлик кадастрини юритиш 
ҳамда шаҳарсозлик ҳужжатлари ва 
маълумотларини жамоатчиликка онлайн 
режимда тақдим этиш вазифасини 
бажаради.

Давлатимиз раҳбари 
томонидан соҳа мутасаддилари 
олдига ижтимоий объектлар, 
мактабгача таълим 
ташкилотлари, мактаблар, 
соғлиқни сақлаш муассасалари 
қурилишига алоҳида эътибор 
бериш ва сифатини сезиларли 
тарзда ошириш, замонавий 
кўринишга олиб келиш бўйича 
ҳам вазифалар қўйилган.  

Соҳадаги оғриқли 
масалалардан бири тендер 
савдолардир. Айни мавзу 
жуда кўп муҳокамаларга 
сабаб бўлган. Кўрилган 
чора-тадбирлар 
натижасида айни пайтда 
тендер тизимида вақтни 
икки баробар тежаш имкони 
яратилди. Топшириладиган 
ҳужжатлар 14 тадан 
6 тага қисқартирилди. 
Бундан буён тендердаги 
асосий жараёнлар 
рақамлаштирилган 
ҳолда олиб борилади, энг 
асосийси, тизим кунига 
24 соат, бир ҳафтада 7 
кун давомида тўхтовсиз 
ишлайди.

Соҳани рақамлаштириш жараёнида 
қурилиш объектларида сифатни 
назорат қилиш механизми биринчи 
ўринга чиқмоқда. Бунда назорат 
инспекторларининг ҳар бири планшетлар 
билан таъминланяпти. Улар бугунги 
кунда Тошкент шаҳрида тест режимида 
ишлаяпти. Қурилиш вазирлиги махсус 
портал орқали инспекторларнинг ишини 
кузатиб туради.

Айни пайтда мамлакатимизда  32 мингта пудрат 
ташкилоти мавжуд бўлиб, жорий йилнинг ўтган 
даврида 43 017,1  миллиард сўмлик қурилиш 
ишлари бажарилди. Бу ўтган йилнинг шу даврига 
нисбатан  107,3 фоизни ташкил этди.

СЕН – ҚУДРАТ МАНБАИ, САОДАТ МАСКАНИ, 
ЖОНАЖОН ЎЗБЕКИСТОН!

Ўзбекистон Республикаси Президентининг
Қ А Р О Р И

2020-2021 ЙИЛЛАРДА ФАРҒОНА 
ВИЛОЯТИНИНГ СЎХ ТУМАНИНИ 

КОМПЛЕКС ИЖТИМОИЙ-
ИҚТИСОДИЙ РИВОЖЛАНТИРИШ 
ЧОРА-ТАДБИРЛАРИ ТЎҒРИСИДА

Муҳтарам дўстлар!
Аввало, мамлакатимизнинг қурилиш соҳаси-

да фидокорона меҳнат қилаётган сиз, азизлар-
ни касб байрамингиз билан чин қалбимдан таб
риклаб, барчангизга ўзимнинг чуқур ҳурматим 
ва эзгу тилакларимни изҳор этаман.

Жонажон Ўзбекистонимизнинг янги қиёфаси-
ни барпо этиш, Ватанимизнинг юксак тараққи-
ётини таъминлаш, ҳаётимизни янада обод ва 
фаровон этишда сизлар сингари моҳир қурувчи 
ва муҳандислар, уста ва меъморлар, лойиҳачи ва 
пудратчи ташкилотлар вакиллари — мингминг
лаб бунёдкор инсонларнинг олижаноб меҳнати-
ни ҳеч нарса билан ўлчаб, баҳолаб бўлмайди.

Бугунги қутлуғ айём — Қурилиш соҳаси хо-
димлари куни диёримизда кенг нишонланаёт-
гани ҳам халқимиз ва давлатимизнинг сизларга 
бўлган ана шундай самимий ҳурматэҳтироми-
дан далолат беради.

Азиз юртдошлар!
Маълумки, ҳозирги кунда бутун инсоният қа-

тори элюртимиз ҳам оғир синовли кунларни бо-
шидан кечирмоқда. Мураккаб пандемия шарои-
тида кўплаб соҳа ва тармоқлар ривожи йўлида 
жиддий муаммолар пайдо бўлмоқда.

Шуни алоҳида таъкидлаш керакки, мана шун-
дай қийин вазиятда ҳам иқтисодиётимизнинг 
етакчи соҳаларидан бўлган қурилиш, бунёдкор-
лик ишлари асло тўхтаб қолмади.

Аксинча, сизларнинг жонбозлик кўрсатиб қи-
лаётган меҳнатингиз ҳисобидан тизимда кенг 
кўламли ислоҳотлар, бу борада белгиланган 
дастур ва режаларимиз ўз вақтида ва сифатли 
амалга оширилмоқда.

Бу фикрни жорий йилнинг биринчи ярмида 
юртимизда жами 43 триллион сўмлик қурилиш 
ишлари бажарилиб, ўсиш суръати ўтган йилнинг 
шу даврига нисбатан 107 фоиздан зиёдни таш-
кил этгани ҳам яққол тасдиқлайди. 

Бу йил қурилиш соҳаси учун ҳақиқатан ҳам 
ҳар томонлама синовли ва ғоят масъулиятли 
давр бўлганига ҳаммамиз гувоҳмиз.

Дастлаб Бухоро вилоятида, сўнгра “Сардоба” 
сув омборида юз берган табиий офат ва тошқин 
оқибатларини бартараф қилиш, ижтимоий объ-
ектларни тиклаш ва таъмирлаш, мингминглаб 
оилалар учун замонавий уйжойлар барпо этиш 
ишларида бунёдкор азаматларимиз ҳақиқий ма-
тонат ва шижоат намуналарини кўрсатдилар.

Энг муҳими, бу ишларда Қорақалпоғистон 
Республикаси, Тошкент шаҳри ва барча вило-
ятларнинг моҳир қурувчилари ва муҳандислари 
бир ёқадан бош чиқариб меҳнат қилиб, халқи-
мизга хос аҳиллик ва бирдамлик, ҳамжиҳатлик 
фазилатларини, биз чиндан ҳам ягона оила 
фарзандлари эканимизни яна бир бор амалда 
намоён этдилар.

Шу йилнинг март ойидан буён республика-
мизда қатъий карантин талаблари ўрнатил-
ган таҳликали бир вазиятда қурувчиларимиз 
кўзга кўринмас бу балога қарши қаҳрамонона 
курашаётган шифокорларимиз ва бошқа соҳа 

вакиллари билан биргаликда стратегик аҳами-
ятга эга бўлган махсус қурилиш объектларини 
бунёд этаётганлари ҳар қанча таҳсинга сазо-
вордир.

Хусусан, ғоят қисқа фурсатларда Тошкент ви-
лояти Зангиота туманидаги 4 минг ўринли кўп 
тармоқли махсус шифохона, Юқори Чирчиқ ту-
манида аҳолини вақтинча карантинда сақлаш 
мажмуаси каби ўнлаб иншоотлар ҳамда тақсим-
лаш пунктлари барпо этилди.

Мамлакатимизнинг энг чекка ҳудудларида 
ҳам қад ростлаган бундай мажмуалар бугунги 
кунда пандемияни жиловлаш, бу оғир касал-
ликка чалинган минглаб ватандошларимизнинг 
ҳаётини сақлаб қолишда беқиёс аҳамиятга эга 
бўлмоқда.

Айни вақтда улкан қурилиш майдонига ай-
ланган Ўзбекистонда қурувчиларимизнинг ўз 
касбига меҳри, бурчига садоқати, ғайратшижо-
ати билан бошқа кўплаб ижтимоий объектларда 
ҳам бунёдкорлик ишлари жадал давом эттирил-
моқда.

Бу ҳақда гапирганда, Иккинчи жаҳон уруши-
да қозонилган буюк Ғалабанинг 75 йиллигига 
бағишлаб пойтахтимизнинг Олмазор туманида 
қад ростлаган Ғалаба боғи том маънода тари-
хий иш бўлганини алоҳида таъкидлаш лозим. 
Кўпмиллатли Ўзбекистон халқининг ҳар қандай 
қийин шароитда ҳам буюк ишларни амалга оши-
ришга қодир эканини яққол намоён этган ушбу 
қурилиш бугунги кунда халқимизнинг фашизмга 
қарши курашда кўрсатган мислсиз қаҳрамонли-
гини тарих саҳифаларига муҳрлаган бетакрор 
мажмуага айлангани билан ҳар қанча фахрлан-
сак арзийди.

Ана шундай салмоқли ишларимиз қаторида 
Тошкент шаҳрининг қоқ марказида Адиблар хи-
ёбонининг яхлит меъморий ансамбли яратил-
гани маънавий ҳаётимиздаги унутилмас воқеа 
бўлди.

Тошкент ер усти ҳалқа метро йўли, Юнусобод 
ва Сергелидаги янги метро йўналишлари, Яш-
нобод туманидаги уч қаватли муҳташам кўприк, 
Ислом цивилизацияси маркази ва бошқа кўплаб 
муҳим объектлар сиз, қўли гул қурувчиларимиз-
нинг улкан салоҳиятингиз ва маҳоратингиздан 
далолат бериб турибди.

Кейинги йилларда давлатимиз томонидан 
халқимиз, айниқса, аҳолининг кам таъминлан-
ган қатламлари, ёш оилалар учун арзон ва 
шинам уйжойлар қуриш дастури изчил амалга 
оширилмоқда. Хусусан, жорий йилда ана шу 
дастур бўйича қишлоқ жойларда 12 мингдан 
зиёд, шаҳарларда 18 мингдан ортиқ кўп хонали 
уйжойлар барпо этилмоқда.

Шунингдек, ҳозирги вақтда юртимизда 2 минг 
400 га яқин ижтимоий объект, жумладан, 427 та 
боғча, 477 та мактаб, 216 та соғлиқни сақлаш, 29 
та жисмоний тарбия ва спорт муассасаси ва 100 
га яқин бошқа турли иншоотларда қурилишмон-
таж ишлари олиб борилаётганини алоҳида қайд 
этиш лозим.

Муҳтарам дўстлар!
Сўнгги йилларда мамлакатимизда қурилиш 

соҳасини тубдан такомиллаштириш мақсадида 
унинг ҳуқуқий асосларини мустаҳкамлашга кат-
та эътибор қаратилаётгани сизларга яхши маъ-
лум.

Хусусан, ўтган уч йил давомида ушбу соҳани 
тартибга солувчи жами 33 та қонун, фармон ва 
қарорлар қабул қилинди. Биргина жорий йил-
нинг ўтган даврида 6 та қонун ҳужжати ҳаётга 
татбиқ қилингани бу борада бошлаган ислоҳот-
ларимизнинг кўлами нақадар кенглигини кўрса-
тиб турибди.

Қурилиш ишларида дунёнинг ривожланган 
давлатлари стандартларига мос бўлган янги 
инновацион технология ва ечимларни қўллашга 
алоҳида аҳамият қаратилмоқда.

Бу йўналишда ахбороткоммуникация техно-
логиялари самарали жорий этилиб, “Шаффоф 
қурилиш” ахборот тизими ишга туширилгани 
соҳада коррупциянинг, қоғозбозликнинг олдини 
олиш, иш вақтини тежашга хизмат қилади.

Замонавий қурилиш соҳаси ривожини катта 
билим ва тажрибага эга, етук кадрларсиз та-
саввур этиб бўлмайди. Шу мақсадда айни пайт-
да Тошкент архитектурақурилиш ва Самарқанд 
давлат архитектурақурилиш институтларида 
22 та бакалавриат таълим йўналиши ва 23 та 
магистратура мутахассисликлари бўйича мала-
кали кадрлар тайёрланмоқда.

Қурилишпудрат ташкилотларининг фаоли-
ятини такомиллаштириш ва қурилиш ишлари 
сифатини оширишга қаратилган ишлар ҳам жа-
дал давом эттирилмоқда. Жумладан, қурилиш
пуд рат ташкилотларининг фаолиятини баҳолаш 
рейтинги жорий этилди. Қурилиш соҳаси билан 
боғлиқ барча асосий маълумотларнинг ягона 
электрон базаси шакллантирилаётгани ҳам бу 
борада сифат даражасининг яхшиланишига 
хизмат қилиши шубҳасиз.

Шу билан бирга, қурилиш индустриясини, 
қурилиш моллари саноатини янада ривожлан-
тириш, шаҳарсозлик, ободонлаштириш ва кўка-
ламзорлаштириш ишларини замонавий юксак 
мезонлар асосида такомиллаштириш, қўшимча 
иш ўринлари яратиш, соҳа ходимларининг ма-
шаққатли ва шарафли меҳнатини муносиб рағ-
батлантириш масаласи бундан буён ҳам давла-
тимизнинг доимий диққат марказида бўлади. 

Азиз ва муҳтарам қурувчилар!
Барчангизни касб байрамингиз билан яна 

бир бор табриклар эканман, эзгу фаолиятингиз 
ва шахсий ҳаётингизда янги ютуқ ва омадлар 
тилайман.

Хонадонларингизга доимо тинчликхотир-
жамлик, файзу барака ёр бўлсин!

Қўлингиз асло дард кўрмасин, ҳамиша соғса-
ломат бўлинг!

Шавкат МИРЗИЁЕВ,
Ўзбекистон Республикаси Президенти 

ЎЗБЕКИСТОН ҚУРУВЧИЛАРИГА 
БАЙРАМ ТАБРИГИ

Фарғона вилояти Сўх туманининг мав-
жуд ресурсларидан самарали фойдаланиш, 
муҳандисликкоммуникация тармоқларини 
модернизациялаш, ижтимоий ва ишлаб чиқа-
риш инфратузилмаларини ривожлантириш, 
саноат салоҳиятини янада ошириш, қишлоқ 
хўжалиги, сервис ва хизмат кўрсатиш си-
фатини яхшилаш, шунингдек, коронавирус 
пандемияси шароитида аҳоли бандлигини 
таъминлаш ва даромадларини ошириш ҳисо-
бига туман аҳолисининг турмуш даражасини 
яхшилаш мақсадида:

1. 20202021 йилларда Фарғона вило-
ятининг Сўх туманини комплекс ижтимо-
ийиқтисодий ривожлантириш чоратадбир-
лари дастури (кейинги ўринларда — Дастур) 
1иловага мувофиқ тасдиқлансин.

2. Қуйидагилар Фарғона вилоятининг 
Сўх туманини комплекс ижтимоийиқти-
содий ривожлантириш йўналишлари этиб 
 белгилансин:

замонавий рақобатбардош саноат маҳ-
сулотларини ишлаб чиқариш бўйича янги 
қувватларни ташкил этиш ва уларни ишлаб 
чиқаришни рағбатлантириш, хизматлар соҳа-
сини ривожлантириш, тадбиркорликни янада 
қўллабқувватлаш;

қишлоқ хўжалигини янада ривожланти-
риш, соҳада фойдаланилмаётган ва фойда-
ланишдан чиқиб кетган ерларни ўзлаштириш, 
ирригациямелиорация тадбирларини амалга 
ошириш, чорвачилик, шу жумладан, парран-
дачилик ва балиқчилик тармоғини янада ри-
вожлантириш;

йўлтранспорт, муҳандисликкоммуника-
ция инфратузилмасини ривожлантиришга, 
аҳолининг уйжой маиший шароитларини 
яхшилашга, соғломлаштириш ва маданий 
ҳордиқ чиқаришини ташкиллаштиришга қара-
тилган тадбирларни амалга ошириш, туман 
марказини ободонлаштириш;

таълим ва тиббиёт муассасаларининг 
моддийтехника базасини мустаҳкамлаш, 
тиббиёт соҳаси ва педагог ходимларнинг 
меҳнатини янада рағбатлантириш, туманда 
олий маълумотли мутахассисларга бўлган 
эҳтиёжни қондириш, таълим ва тиббиёт хиз-
матлари сифатини ошириш;

аҳолини ижтимоий қўллабқувватлашни 
янада кучайтириш, уларнинг иш билан банд-
лигини таъминлаш.

3. Вазирлар Маҳкамаси бир ҳафта муд-
датда Дастурни амалга оширишнинг асосий 

устувор йўналишларини инобатга олган ҳол-
да Дастурнинг мақсадли параметрлари ва 
молиялаштириш манбалари асосида 2020-
2021 йилларда Сўх туманини комплекс 
ижтимоий-иқтисодий ривожлантириш чо-
ра-тадбирларининг манзилли дастурини 
тасдиқласин.

4. 20202021 йилларда Фарғона вилояти-
нинг Сўх туманини комплекс ижтимоийиқти-
содий ривожлантириш чоратадбирлари дас
турини амалга ошириш бўйича республика 
ишчи гуруҳи (кейинги ўринларда — Республи-
ка ишчи гуруҳи) таркиби 2иловага мувофиқ 
тасдиқлансин.

Қуйидагилар Республика ишчи гуруҳининг 
асосий вазифалари этиб белгилансин:

мутасадди раҳбарлар иштирокида Дастур 
доирасида амалга оширилаётган ҳар бир 
лойиҳанинг ўз муддатида ва сифатли амалга 
оширилишини таъминлаш;

Дастурга киритилган лойиҳаларнинг ба-
жарилишини мунтазам равишда ҳар ойда 
бир марта Сўх туманида, ҳар чоракда бир 
марта республика даражасида муҳокама қи-
либ бориш ва муаммоли лойиҳалар ечими 
юзасидан зарур ва тезкор чоратадбирларни 
амалга ошириш;

Дастур доирасида белгиланган лойиҳа-
ларнинг амалга оширилиши мониторин-
гини олиб бориш, лойиҳаларнинг ўз муд-
датида ва сифатли бажарилишига тўсқинлик 
қилувчи муаммоларни бартараф этиш юзаси-
дан тезкор ва амалий чоралар кўриш;

тумандаги камбағалликка оид реал 
аҳволни ўрганиш, камбағалликни қисқар-
тириш ва бартараф этиш бўйича зарур чо-
ра-тадбирларни белгилаш.

5. Фарғона вилоятининг Сўх туманида 
тадбиркорлик субъектларини қўллабқувват-
лаш ва иқтисодиёт тармоқларининг узлуксиз 
ишлашини таъминлаш, аҳолини ижтимоий 
ҳимоялаш мақсадида:

а) 2020 йилда жисмоний шахслар ер со-
лиғи ва мол-мулк солиғини тўлашдан озод 
этилсин;

б) жорий йил 1 августдан бошлаб 2021 
йил 31 июлга қадар:

якка тартибдаги тадбиркорлар учун жисмо-
ний шахслардан олинадиган даромад солиғи 
амалдаги қатъий белгиланган солиқ ставка-
сининг 50 фоизи миқдорида белгилансин;

Давоми 2-бетда

Илм, маърифат ва рақамли иқтисодиётни ривожлантириш йили 

давлат дастурида белгиланган Инсон ҳуқуқлари бўйича Самарқанд 
форумини ташкил этишга қизғин тайёргарлик кўрилмоқда. 2020 йил 9 август, 149-сон

СИЁСАТ

Ёшлар сиёсати

Шу маънода, мамлакатимизнинг иқти-
содийижтимоий тараққий этиши, дунё-
нинг энг пешқадам давлатлари қаторидан 
муносиб жой эгаллаши ва жаҳон рейтин-
гларида юқори мавқеларга эга бўлиши за-
монавий инновацион билимларни эгалла-
ган, инсон капитали соҳиби бўлган бугунги 
ёшларимизнинг қўлида. Зеро, тадқиқот-
ларнинг далолат беришича, шахснинг 3 
ёшидан 22 ёшигача бўлган даврида унга 
киритилган инвестиция 1922 баробар кўп 
фойда беради.

Шунинг учун ҳам Президентимиз “Ўзбе-
кистонга жадал ислоҳотлар суръатига мос 
илғор кадрлар керак” номли маърузасида 
замон талаби, ислоҳотлар шиддатига мос 
кадрларни тарбиялаш масаласига жиддий 
эътибор қаратиб, “Бу масала бизнинг ке-
лажагимиз, бизнинг эртанги кунимиз”, деб 
алоҳида таъкидлаган эди. Айни вақтда 
 Ўзбекистон демографик ўтишнинг диви-
денд олди босқичида турибди, яъни демо-
график тенденцияларга кўра, аҳолининг 
таркибида ёшлар улуши юқори. Уларга си-
фатли таълим берилса ва қулай тадбир-
корлик муҳити яратилса, яқин истиқболда 
ушбу демографик дивиденддан юртимиз-
нинг юқори ўсиш суръатларини таъмин-
лашда самарали фойдаланиш мумкин.

Шунинг учун ҳам кейинги йилларда 
ёшларга оид давлат сиёсати аниқ мақсад-
ларни кўзлаб, босқичмабосқич, комплекс 
чоратадбирларга асосланган ҳолда да-

вом эттирилиши баробарида, мамлакатда 
амалга оширилаётган ислоҳотларда фаол 
иштирок этадиган, билимли, ташаббускор, 
ишбилармон, ҳалол ва фидойи ёш раҳбар 
кадрлар захираси шакллантирилиб, улар-
ни давлат ҳокимияти ва бошқаруви орган-
ларининг масъул лавозимларига тайин-
лаш амалиёти изчил йўлга қўйилмоқда.

Ўзбекистондаги барча ўзгаришлар-
нинг негизи ҳисобланган таълимтарбия 
тизимида ҳам туб ислоҳотлар ўтказил-
моқда. Айни вақтда таълим, шу жумладан, 
ижтимоий соҳа учун харажатлар миқдо-
ри давлат бюджети харажатлари умумий 
қийматининг ярмидан кўпроғини ташкил 
этмоқда. Табиийки, ҳар қандай давлат ҳам 
бундай катта харажатларни кўтара олмай-
ди, аммо қанчалик оғир бўлмасин, юрти-
мизда бунинг учун зарур маблағ ва ресурс
лар излаб топилмоқда.

Шу мақсадда  Мактабгача таълим ва-
зирлиги ташкил этилди, мактаб таълим 
тизими тубдан ислоҳ қилиниб, 11 йиллик 
умумий ўрта таълим қайта жорий этилди. 
Вилоятларда янги олий таълим муассаса-
лари, илмий ва ижодий марказлар ташкил 
этилмоқда. Олий ўқув юртларига қабул 
квоталари сезиларли даражада оширил-
ди. Сиртқи ва кечки олий таълим шакл-
лари тикланди. Кейинги икки йил ичида 
15 дан ортиқ ривожланган давлатларнинг 
нуфузли университетлари филиаллари 
очилди. 

Тарихимизда илк бора 30 июнь Ёшлар 
куни сифатида нишонлана бошланди. 
Турли соҳаларда самарали меҳнат қилиб 
келаётган, фидойи ёшларни рағбатланти-
риш мақсадида “Келажак бунёдкори” ме-
дали, йигитлар қалбида ватанпарварлик 
туйғуларини янада юксалтириш, уларда 
мардлик, жасорат, садоқат каби фазилат-
ларни шакллантириш учун “Мард ўғлон” 
давлат мукофоти таъсис этилди.

“Ёш китобхон” танлови эса ёшлар ўрта-
сида мутолаа маданияти, китобхонликни 
кенг тарғиб этиш, юксак интеллектуал са-
лоҳиятли, китобга ошно, билимли авлодни 
вояга етказиш ишларига хизмат қилмоқда.

Президентимиз томонидан ижтимо-
ий, маънавиймаърифий соҳалардаги 
 саъйҳаракатларни тизимли асосда йўлга 
қўйиш бўйича 5 та муҳим ташаббуснинг 
илгари сурилиши Ўзбекистон тарихида 
ёшлар таълимтарбияси бўйича яна бир 
янги босқични бошлаб берди.

Давлатимиз раҳбарининг “Ўзбекистон 
Республикасида ёшларга оид давлат 
сиёсатини тубдан ислоҳ қилиш ва янги 
босқичга олиб чиқиш чоратадбирлари 
тўғрисида”ги  фармони билан Ўзбекистон 
Республикаси Ёшлар ишлари агентлиги 
ҳамда унинг Қорақалпоғис тон Республика-
си, вилоятлар, Тошкент шаҳри бошқарма-
лари ва туман(шаҳар) бўлимлари ташкил 
этилиши бу йўналишдаги ислоҳотларнинг 
мантиқий давоми бўлди. 

Агентликнинг асосий вазифа ва фаоли-
ят йўналишлари этиб ёшлар билан боғлиқ 
соҳа ва йўналишларда ягона давлат сиё
сати, стратегик йўналишлар ва давлат 
дастурларини ишлаб чиқиш ҳамда амалга 
ошириш, ёшлар сиёсати соҳасидаги қонун 

ҳужжатларига риоя этилиши устидан дав-
лат назоратини олиб бориш белгиланди. 
Шунингдек, мазкур фармон билан Ўзбеки-
стон Республикасида  ёшларга оид давлат 
сиёсатини янада ривожлантиришга доир 
қўшимча чоратадбирлар дастури тас-
диқланди.

Президентимизнинг ўтган йил 27 де-
кабрь куни Муҳаммад алХоразмий номи-
даги мактабда ёшлар билан учрашув чоғи-
да “Янги Ўзбекистонни, албатта, ёшлар 
билан бирга қурамиз. 2020 йил ёшларга 
оид давлат сиёсатида туб бурилиш йили 
бўлади”, деган сўзлари исботини яқинда 
Олий Мажлис Сенати ҳузурида ташкил 
этилган ёшлар парламенти мисолида ҳам 
яққол кўриш мумкин.

Бундан кўзланган асосий мақсад, би-
ринчидан, ривожланган давлатлар қато-
ридан муносиб ўрин эгаллаган, эркин ва 
фаровон, қудратли янги Ўзбекистонни 
барпо этиш саъйҳаракатларига ёшлар-
ни фаол жалб этиш бўлса, иккинчидан, 
ёшларнинг миллий ва ҳудудий миқёсда 
ўз ҳаётлари тўғрисида қарорлар қабул қи-
лишда уларнинг самарали иштироки учун 
ягона платформа яратиш, учинчидан эса, 
ёшлар парламентаризми орқали ёш фуқа-
роларнинг қонун чиқарувчи ва ижро этув-
чи ҳокимиятлардаги ваколатини ошириш 
ва уларнинг жамият ва давлат ҳаётидаги 
иштирокини кучайтиришдан иборат.

Албатта, Ёшлар парламентини ташкил 
этиш жараёнида, энг аввало, ривожлан-
ган давлатларнинг тажрибаси чуқур ўрга-
нилиб, таҳлил этилди. Маълум бўлдики, 
дунёда ёшлар парламентларининг бир 
нечта моделлари мавжуд бўлиб, бу ту-
зилмага илк бор 1950 йилда АҚШда асос 
солинган. Бу ғоя 1987 йилда Европага кў-
чиб, 1992 йилда Европа Кенгаши ёшлар-
нинг маҳаллий ва минтақавий тузилмалар 
ҳаётидаги иштироки тўғрисидаги Евро-
па хартиясини қабул қилди. Ҳозир унга 
ёшларнинг тадбирларда фаол иштирок 
этадиган, 16 ёшдан 22 ёшгача бўлган 50 
минг нафар вакили киради. Европа ёшлар 
парламенти баҳсмунозаралар майдонча-
си шаклида тузилган бўлиб, у мунтазам 
равишда турли давлатлар ҳудудларида 
сиёсат, иқтисодиёт ва экология муаммо-
ларини муҳокама қилиш учун мажлислар 
ўтказади. Буюк Британия ёшлар парла-
менти эса 2000 йилда фаолият бошлаган 
бўлиб, унинг 369 нафар аъзоси жамоатчи-
лик асосида фаолият юритади. Ҳиндистон 
ёшлар парламентида 13 ёшдан 28 ёшгача 
бўлган йигитқизлар ўз ҳаётлари тўғриси-
да қарорлар қабул қилишда фаол иштирок 
этиб келмоқда. Россияда ёшлар парла-
менти 2001 йилда ташкил этилган бўлиб, 
у Давлат думаси ҳузурида фаолият юри-
тади. Шунингдек, Грузия, Беларусь, Гер-
мания ва бошқа давлатларда аҳолининг 
1630 ёш бўлган қатлами орасидан ёшлар 
парламенти аъзолари шакллантирилган 
ва улар ёшлар муаммоларини парламент 
даражасига олиб чиқади.

Мамлакатимизда жамоатчилик асо-
сидаги консультатив орган ҳисобланувчи 
ёшлар парламентининг асосий мақсади 
ёшларнинг ҳуқуқлари, эркинликлари ва 

қонуний манфаатларини ҳимоя қилиш, 
уларни миллий ва умуминсоний қадрият-
ларга ҳурмат руҳида тарбиялаш, жами-
ят ва давлат ишларини бошқаришдаги 
ўрни ва таъсирини амалда таъминлаш, 
уларнинг ижтимоийиқтисодий ва сиёсий 
фаоллигини қўллабқувватлаш ҳамда си-
ёсийҳуқуқий билим ва кўникмаларини 
оширишдан иборат.

Ёшлар парламенти фаолиятининг 
йўлга қўйилиши, келгусида ёшларнинг 
сиёсийҳуқуқий билимлари ва ҳуқуқий ма-
даниятини юксалтириш, уларнинг қонун-
чилик асосларини мукаммал билишлари, 
ҳуқуқэркинликлари ва қонуний манфа-
атларини ҳимоя қилиш самарадорлигини 
ошириш баробарида, қонун ижодкорлиги 
ва ҳуқуқни қўллаш амалиётининг дол-
зарб масалаларини ёшларнинг вакиллари 
иштирокида муҳокама қилиш ҳамда мав-
жуд муаммоларни бартараф этишга оид 
таклифлар ишлаб чиқишда устувор аҳа-
мият касб этади.

Зеро, бугунги кундаги энг глобал маса-
ла ёшларнинг бандлигини таъминлашдир. 
Ўтказилган тадқиқотларга кўра, мамлака-
тимизда ҳар йили ўртача 520 минг нафар 
ёш меҳнат бозорига кириб келмоқда. Улар 
етарли тажриба ва билимга эга бўлмаган-
ликлари сабабли иш топиш ҳамда рақо-
бат қилишда муайян қийинчиликларга 
дуч келишмоқда. 2018 йилнинг июль ой-
ида ёшлар билан манзилли ва тизимли 
ишлаш, улар учун муносиб шароитлар 
яратиш, бандлигини таъминлаш масала-
ларига бағишлаб ўтказилган видеоселек-
тор йиғилишида  республикамиз бўйича 
1 700 дан зиёд ярмарка ўтказилганига 
қарамай, иштирокчиларнинг фақатгина 5 
фоизи иш билан таъминлангани, 509 минг 
нафар ёш эса хорижга пул ишлаш учун 
чиқиб кетгани танқид остига олинганди.

Бу фикрни “Юксалиш” умуммиллий ҳа-
ракати ва ЮНИСЕФ ташкилоти ҳамкорли-
гидаги 14 ёшдан 30 ёшгача бўлган 4,5 минг 
нафар йигитқиз иштирок этган сўровнома 
натижалари ҳам тасдиқлади.

Хусусан, сўровномада иштирок этган 
ёшларнинг деярли ярми ижтимоий ҳимоя, 
бандлик, айниқса, ногиронлиги бўлган 
ёшларни иш билан таъминлаш, соғлиқни 
сақлаш, таълим, ёшлар тадбиркорлигини 
қўллабқувватлаш каби соҳалар яхшила-
нишга муҳтож эканини таъкидлаган. Шун-
га қарамай, иштирокчиларнинг деярли 70 
фоизи ҳар қандай шароитда ҳам Ўзбекис
тонни тарк этишни истамаётганликларини 
билдиришган. Айни пайтда, ёшлар ўзла-
ри учун муносиб иш топишда қийинчили-
кларга дуч келаётганликларини маълум 
қилишган.

Ёки  биргина ўтган 2019 йилда юрти-
миздан тахминан 2,5 миллион киши ёки 
аҳолимизнинг 7 фоиздан кўпроғи ишлаш 
мақсадида чет элларга кетган. Жуда катта 
қисми ёшлар бўлган бу мигрантларимиз-
нинг 95 фоизи, афсуски, ташкиллашти-
рилмаган, ҳимояланмаган, ноқонуний 
меҳнат муҳожирлари ҳисобланади. Шун-
дай бўлсада, уларнинг меҳнат фаолияти-
ни тартибга солувчи бирорта яхлит қонун 
ҳужжати ҳанузгача қабул  қилинмаган.

Бундан кўриниб турибдики, ташқи ва 
ички меҳнат миграцияси бўйича муноса-
батларни тартибга солувчи қонунлар ва 
тегишли меъёрийҳуқуқий ҳужжатлар-
ни, шу билан бирга, миграция дастурини 
ишлаб чиқиш ва амалга ошириш зарур.

Ўз навбатида, бугун бутун дунёни 
қамраб олган коронавирус пандемияси 
ижтимоийиқтисодий вазиятни инқирозга 
солиб қўйган бир даврда бу бало ёшлар 
ҳаётига ҳам ўзининг жиддий салбий таъ-
сирини кўрсатмасдан қолмаяпти.

Шу масалага бағишлаб жорий йил 
апрель ойининг охирида Олий Мажлис Се-
натининг Ёшлар, маданият ва спорт маса-
лалари қўмитаси ташаббуси билан БМТ-
нинг Болалар фонди (ЮНИСЕФ) халқаро 
лойиҳасининг ёшлар учун UReport рақам-
ли платформаси орқали 10 420 нафар 
йигитқиз орасида онлайн сўровнома ўт-
казилди. 

Онлайн сўровноманинг ўзини ўзи изо-
ляция қилиш вақтида ёшлар нима билан 
банд, деган саволига иштирокчиёшлар-
нинг 10 фоизи одатдагидек ишлашни да-
вом эттираётганини, 18 фоизи масофадан 
туриб интернет орқали ишлаётганини, 10 
фоизи шахсий томорқасидаги юмушлар, 
16 фоизи уйидаги маиший муаммолар би-
лан бандлигини, шунингдек, 25 фоизи му-
стақил таълим, китоб ўқиш ва спорт билан 
шуғулланаётганини, 11 фоизи интернет ва 
ижтимоий тармоқларда мулоқот қилаёт-
ганини, 2 фоизи телевизор кўраётганини 
маълум қилган.

Умуман олганда, онлайн сўровнома 23 
ҳафта ичида 52 фоиз ёшнинг эмоционал 
ҳолати барқарор ва яхшилигини, 4 фоизи 
оилавий шароит туфайли стрессни бо-
шидан кечираётгани, шулардан 15 фоизи 
молиявий қийинчиликларга дуч келганини 
кўрсатди. Шу билан бирга, сўровда қат-
нашган ёшларнинг 28 фоизи молиявий 
ёрдамга, 13 фоизи психологик ва 3 фои-
зи ҳуқуқий маслаҳатга муҳтож экани маъ-
лум бўлди. Улардан 10 фоизи масофавий 
ишлаш учун АКТни ўрганишни, 9 фоизи 
касбий маҳоратини масофадан туриб 
оширишни, 4 фоизи уйдаги ишлар билан 
шуғулланишни истайди.

Юқоридагилардан кўриниб турибдики, 
фавқулодда юз берган пандемия шарои-
ти ёшларимизни эрта улғайишга мажбур 
қилди, иш ва ўқишнинг замонавий, инно-
вацион усулларини тезроқ ўзлаштиришга, 
ўз навбатида, ўзи ва яқинларининг соғлиғи 
тўғрисида қайғуришга ўргатди.

Шу маънода, ёшлар парламентининг 
фаолият бошлаши юқоридаги каби қатор 
муаммолар ечимини топишда муҳим ўрин 
тутади.

Олий Мажлис Сенатининг Ёшлар, 
маданият ва спорт масалалари қўмита-
си бу борада ёшларимиз билан ҳамиша 
ҳамкор ва ҳамнафас бўлишини алоҳида 
таъкидлаш ўринли. Биз келгусида ёшлар 
парламенти аъзолари билан ҳамкорликда 
мамлакатимиз навқирон авлодининг бар-
ча қатламлари ҳуқуқманфаатлари тўлиқ 
таъминланиши йўлида изчил фаолият 
юритамиз. 

Умуман, Ўзбекистонда янги институт 
сифатида жорий этилган ёшлар парла-
менти келгусида профессионал парла-
мент ишида ёшлар иштирокини таъмин-
лаш ва тажрибасини ошириш, уларнинг 
ҳуқуқий онги ва ҳуқуқий маданиятини юк-
салтириш, ҳуқуқ ва манфаатларини ҳимоя 
қилиш, мамлакатимиз тараққиёти йўлида 
амалга оширилаётган ислоҳотларга дахл-
дорлик туйғуларини мустаҳкамлаш, шу-
нингдек, уларнинг қонун лойиҳалари усти-
да мустақил ишлай олиш кўникмаларини 
шакллантириш, ўз фикрлари ва таклифла-
рини дадил билдириш салоҳиятини кучай-
тириш, пировардида ёшлар орасидан зук-
ко ва ҳар томонлама етук бўлажак депутат 
ва сенаторлар, сиёсатчиларни тайёрлаш 
ишларига пухта замин яратади.

Яна бир муҳим янгилик — шу кунларда 
Илм, маърифат ва рақамли иқтисодиётни 
ривожлантириш йили давлат дастурида 
белгиланган Инсон ҳуқуқлари бўйича Са-
марқанд форумини ташкил этишга қизғин 
тайёргарлик кўрилмоқда. 1213 август 
кунлари видеоконференция шаклида  ўт-
казилиши режалаштирилаётган мазкур 
нуфузли тадбирда Ўзбекистон таклифи 
билан БМТ Бош Ассамблеясининг 72сес-
сиясида ишлаб чиқилган Ёшлар ҳуқуқлари 
тўғрисидаги халқаро конвенция лойиҳаси 
атрофлича муҳокама этилади. Шунингдек, 
ёшлар муаммоларига оид бошқа масала-
лар ҳам кўриб чиқилади. Ушбу форумда 
ёшлар парламенти аъзолари ҳам ўз фи-
крмулоҳазалари билан фаол иштирок 
этишлари назарда тутилмоқда.

Демак, Ўзбекистонда жамиятнинг фаол 
қатлами сифатида эътироф этилувчи 
ёшларга давлатнинг стратегик ресурси, 
юрт равнақини таъминловчи катта куч си-
фатида эътибор қаратилиб, бу йўналишда 
амалга оширилаётган ҳаётбахш ислоҳот-
лар изчил давом этаверади.

Бошланиши 1-бетда

Ўзбекистон Республикаси Президентининг

алкоголь маҳсулотлари билан чакана савдо 
қилиш ҳуқуқини берадиган рухсат гувоҳномасини 
олиш учун йиғимни тўлашдан озод қилинсин.

6. Тадбиркорларнинг бизнес лойиҳаларини 
молиявий қўллабқувватлаш мақсадида кре-
дит фоиз ставкасининг 10 фоизли пунктидан 
юқори бўлган қисмини, бироқ Марказий банк 
асосий ставкасининг 1,75 бараваридан ош-
маган миқдорини Тадбиркорлик фаолиятини 
қўллабқувватлаш давлат жамғармаси ҳисоби-
дан компенсация қилиш тартиби жорий этилсин.

7. Молия вазирлиги тижорат банклари билан 
биргаликда Сўх тумани аҳолисига янги уйжой 
қуришлари учун ипотека кредитлари ажратили-
шини таъминласин.

8. Фарғона вилоятининг Сўх тумани ҳокими-
га Фарғона вилояти ҳокимлиги билан келиш-
ган ҳолда 2022 йил 1 январга қадар туманни 
ижтимоийиқтисодий ривожлантириш дасту-
рига киритилган лойиҳалар учун, истисно та-
риқасида, суғориладиган ер майдонларидан 
ташқари ер участкаларини тўғридан-тўғри 
ажратиш ҳуқуқи берилсин.

9. Соғлиқни сақлаш вазирлиги Фарғона ви-
лояти ҳокимлиги билан биргаликда тумандаги 
соғлиқни сақлаш муассасаларига юқори мала-
кали мутахассисларни ишга жалб қилсин.

10. Белгилансинки:
Сўх туманида жойлашган тиббиёт муасса-

саларида фаолият олиб бораётган шифокор-
ларнинг лавозим маошларига соҳадаги иш 
стажининг биринчи уч йили учун тариф став-
касига нисбатан 40 фоиз ва ҳар бир кейинги 

икки йил учун тариф ставкасига нисбатан 15 
фоиз миқдорда, устаманинг энг кўп миқдори 
100 фоиз ўрнатилади;

Сўх туманида жойлашган тиббиёт муасса-
саларида фаолият олиб бораётган шифокор-
ларнинг лавозим маошларига ойлик қўшимча 
устамалар, ижтимоий нафақалар ҳамда Сўх 
тумани маҳаллий бюджетининг солиқлардан 
берилган имтиёзлари ҳисобига вужудга келган 
йўқотишлари жорий йилда Молия вазирли-
ги ҳузуридаги Инқирозга қарши курашиш 
жамғармаси ҳисобидан қоплаб берилади.

11. Ташқи ишлар вазирлиги Мудофаа вазир-
лиги билан биргаликда Қирғизистон Республи-
каси ҳаво ҳудудидан фойдаланиш масаласини 
ҳал этсин.

Транспорт вазирлиги Қирғизистон Республи-
каси ҳаво ҳудудидан фойдаланиш масаласи тў-
лиқ ҳал этилгандан кейин бир ҳафта муддатда 
Фарғона шаҳридан Сўх туманига кичик авиация 
транспорти орқали аҳолига мақбул нархларда 
қатновлар йўлга қўйилишини таъминласин.

Фарғона вилояти ҳокимлиги бир ой муддат-
да Сўх туманида самолёт ва вертолётлар учун 
учишқўниш майдончаларини ташкил этсин.

Молия вазирлиги Фарғона шаҳридан Сўх ту-
манига кичик авиация транспорти қатнови бўйича 
кўрилган зарарларни қоплаш учун компенсация 
тўловларини жорий йилда Вазирлар Маҳкама-
сининг захира жамғармасидан қопланишини ва 
келгуси йилларда Давлат бюджети параметрла-
рида назарда тутилишини таъминласин.

12. Фарғона вилояти ҳокимлиги:
Сўх тумани аҳолиси учун Фарғона вилоя-

тининг Ёзёвон, Қўштепа, Бағдод, Риштон ва 

Бувайда туманлари ҳудудида деҳқончилик 
қилиш учун экин ер майдони ва ипотека кре-
дитлари асосида квартиралар ажратсин;

Фарғона вилояти ҳудудида марказлаштирил-
ган маблағлар ҳисобидан амалга оширилаёт-
ган қурилиштаъмирлаш ишларига, шунингдек, 
саноат корхоналарида янги ташкил этилаёт-
ган иш ўринларига Сўх тумани аҳолисини кенг 
жалб қилсин;

Бандлик ва меҳнат муносабатлари вазирлиги 
ҳамда Тошкент шаҳар ҳокимлиги билан бирга-
ликда Сўх туманининг иш билан бандлиги таъ-
минланмаган аҳолининг бир қисмини Тошкент 
шаҳрида йирик объектларда амалга оширила-
ётган қурилиштаъмирлаш ишларига тизимли 
равишда жалб қилинишини таъминласин.

13. Давлат геология ва минерал ресурслар 
қўмитаси белгиланган тартибда Дастур доира-
сида қурилиш материаллари ва бошқа саноат 
маҳсулотларини ишлаб чиқариш мақсадида 
ер қаъри участкаларидан фойдаланиш ҳуқуқи 
учун лицензиялар ҳамда ер ости ичимлик 
суви манбалари бўйича тегишли хулосалар 
берилишини таъминласин.

14. Энергетика вазирлиги Уйжой коммунал 
хизмат кўрсатиш вазирлиги билан биргаликда 
аҳолини электр энергияси, табиий ва суюлти-
рилган газ, ичимлик суви ва канализация тизи-
ми билан таъминлаш бўйича муҳандисликком-
муникация инфратузилмасини ривожлантириш, 
шунингдек, Дастур доирасида амалга оширила-
диган инвестиция лойиҳалари асосида ишлаб 
чиқариш корхоналарининг муҳандисликкомму-
никация тармоқларига ўз вақтида уланишини 
ҳамда уларга мавжуд ресурс ва техник имкони-

ятлардан келиб чиқиб, талаб этиладиган таби-
ий газ ва электр энергияси етказиб берилишини 
таъминлаш чораларини кўрсин.

15. Иқтисодий тараққиёт ва камбағалликни 
қисқартириш вазирлиги, Молия вазирлиги мар-
казлашган манбалар ҳисобига Дастурнинг 2020 
йилда амалга ошириладиган лойиҳаларини 
2020-2022 йилларга мўлжалланган Инвести-
ция дастурининг 2020 йил учун тасдиқланган 
параметрлари доирасида амалга оширсин ва 
кейинги йиллар учун белгиланган тадбирлар-
нинг асосий кўрсаткичларини аниқлаштириб ва 
янгилаб борган ҳолда, келгуси йиллар Инвести-
ция дастурини шакллантиришда кўзда тутсин.

16. Қуйидагиларга:
Ўзбекистон Республикаси Бош вазири-

нинг биринчи ўринбосари А.Ж.Раматов 
зиммасига — мазкур қарорнинг ижросини ўз 
вақтида ва сифатли амалга оширилишини таъ-
минлаш, белгиланган чоратадбирларни амал-
га оширишга масъул вазирлик ва идораларнинг 
самарали фаолиятини ташкил этиш ҳамда му-
вофиқлаштириш, аниқланган камчиликларни ўз 
вақтида бартараф этиш юзасидан;

Ўзбекистон Республикаси Бош вазири-
нинг ўринбосари — иқтисодий тараққи-
ёт ва камбағалликни қисқартириш вазири 
Ж.А.Қўчқоров зиммасига — ушбу қарорда 

назарда тутилган тадбирларни амалга ошириш 
учун Давлат бюджетидан зарур маблағларни 
ўз вақтида ажратиш ва бошқа молиявий ресур-
сларни жалб қилиш юзасидан;

Ўзбекистон Республикаси Бош вазири-
нинг ўринбосари — инвестициялар ва ташқи 
савдо вазири С.У.Умурзаков зиммасига — 
туманда инвестиция муҳитини яхшилаш, ин-
весторлар ҳамда инвестицияларни, айниқса, 
тўғридантўғри инвестицияларни кенг жалб 
этиш ҳамда туманнинг экспорт салоҳиятини 
ошириш юзасидан;

Ўзбекистон Республикаси Бош вазири-
нинг ўринбосари Ў.И.Барноев зиммасига 
— туманда қишлоқ хўжалиги ерларидан сама-
рали фойдаланиш, фойдаланишдан чиқиб кет-
ган ерларни ўзлаштириш, мевасабзавотчилик, 
чорвачилик ҳамда қайта ишлаш соҳасини риво-
жлантириш юзасидан;

Ўзбекистон Республикаси Бош вазирининг 
ўринбосари Б.А.Мусаев зиммасига — туман-
да ижтимоий соҳада кадрларга бўлган эҳтиёжни 
қондириш, ижтимоий инфратузилма объектла-
рининг моддийтехника базасини мустаҳкамлаш 
юзасидан шахсий жавобгарлик юклансин.

17. Мазкур қарорнинг ижросини назорат қи-
лиш Ўзбекистон Республикасининг Бош вазири 
А.Н.Арипов зиммасига юклансин.

Ўзбекистон Республикаси
    Президенти     Ш. МИРЗИЁЕВ
Тошкент шаҳри,
2020 йил 8 август

Дилором ТОШМУҲАМЕДОВА,
Олий Мажлис Сенатининг Ёшлар, 
маданият ва спорт масалалари 
қўмитаси раиси ўринбосари

Ҳар қандай давлатнинг 
тарихий тараққиёт 
йўлидан маълумки, 
юртнинг жадал 
ривожланиши, муайян 
ютуқларга эришиши, 
халқнинг фаровон 
бўлиши ўша давлатда 
ёшлар келажагига 
бериладиган эътибор 
даражаси билан 
чамбарчас боғлиқ. 
Бинобарин, келажак 
учун киритилган энг 
яхши инвестиция ёшлар 
таълим-тарбиясига 
тикилган сармоядир.

ЯНГИ ЎЗБЕКИСТОННИ ЯНГИ АВЛОД БИЛАН 
БАРПО ЭТАМИЗ!

Янги русумдаги автомашиналарнинг ички бозоримиздан ўрин эгаллаши 
турдош маҳсулотлар билан рақобатлашув муҳитини вужудга келтиради, 

харидорлар учун танлов имконияти янада кенгаяди.2020 йил 9 август, 149-сон
ЖАМИЯТ

Абдурауф ҚОРЖОВОВ,
иқтисодий шарҳловчи

Тараққиёт мезонлари

Бу майдонда чинакам фидойилар, 
жасоратли шифокорлар  ўз ҳаётлари-
ни хатарга қўйиб, беморлар ҳаётини 
сақлаб қолиш учун курашмоқда. Кеча-
ни кеча, кундузни кундуз демай  жасо-
рат кўрсатаётган тиббиёт ходимлари 
ҳар қанча эътирофга муносиб. Ана шу 
эътибор заҳматкаш касб эгаларининг 
кўксини осмон этиши, уларга янада куч 
бағишлаши шубҳасиз. 

Яқинда коронавирус пандемиясига 
қарши курашишда фидойилик кўрсат-
ган юртдошларимизнинг бир гуруҳи 

Халқимиз саломатлигини 
асраш энг катта вазифа 
бўлиб турган шу кунларда 
шифокорлар зиммасига 
янада катта масъулият, 
шарафли вазифа юкланган. 
Давлатимиз раҳбари 
пандемияга қарши 
курашишни “ўзига хос жанг 
майдони”га қиёслагани 
бежиз эмас.

давлатимизнинг нуфузли мукофотлари 
билан тақдирланди. Ғузор тумани тиб-
биёт бирлашмаси юқумли касалликлар 
шифохонаси инфекционисти Мурод 
Рўзиев ҳам “Фидокорона хизматла-
ри учун” орденига муносиб кўрилди. 
Умрининг қарийб қирқ йилини бемор-
лар дардига дармон бўлишга сарфла-
ган шифокор меҳнатига берилган бу 
юксак баҳо унинг учун қувончли воқеа 
бўлди. 

— Кечаси соат ўн иккида қўнғироқ қи-
либ, орден олганим ҳақида айтишганда 

аввалига ишонмадим. Анча пайтгача 
нима дейишни билмадим. Вилоятимиз-
да катта бир инфекционистлар гуруҳи 
фаолият юритмоқда. Улар орасида 
бундай юксак унвонга сазовор бўлишим 
мени жуда тўлқинлантириб юборди, — 
дейди Мурод Рўзиев.  

Коронавирус пандемияси шароитида 
тиббий хизмат сифатини ошириш, ма-
лакали ёрдам кўрсатиш ҳар қачонгидан 
муҳим. Ғузор тумани тиббиёт бирлаш-
маси юқумли касалликлар шифохона-
сида ҳам COVID хасталиги билан оғри-
ган беморларни даволаш учун барча 
шароит яратилган. Тиббиёт ходимлари 
учун махсус ҳимоя кийимидан тортиб 
барча тиббий асбобускуналар, сунъ-
ий нафас олиш аппарати, кислород 
генераторларигача шай ҳолатга келти-
рилган. Мурод Рўзиев шу ҳақда гапи-
раркан, илк беморни қабул қилиб олган 
кунини хотирлади.   

— Ўша куни навбатчи эдим. Тез ёр-
дамда олиб келинган йигит катта бир 
қурилиш ташкилоти ишчиси эди. Унинг 
таҳлили мусбат натижа кўрсатган, бе-
мор бош оғриғи, бироз иситма ва беҳол-
ликдан шикоят қилаётганди. Тезда ишга 

киришдик. Коронавирус инфекцияси 
Ўзбекистонда тасдиқланган  илк кун-
лардаёқ бу хасталикка чалинган бемор-
ларни даволаш учун касалхонамизда 
барча шароит яратилганди. Шу боис, 
тезда стандартлар асосида даво кур-
сини бошладик. Ёш ва навқирон йигит 
эмасми, касаллик тез кунда бартараф 
этилди.

Биринкетин беморларимиз сони 
ортди. Аксарияти даволаниб, шифо то-
пиб кетди. 

Ўз бурчи ва қасамёдига содиқ қо-
либ, ҳалокатли вирус билан курашиш 
учун катта жасорат эгаси бўлиш керак. 
Бемор ҳаётини сақлаб қолиш энг олий 
бурчга айланган пайтда на ҳимоя ки
йимининг ноқулайлиги, на сувсиз, та-
омсиз кунни кеч қилиш заҳмати кўзга 
кўринмайди. 

— Касалхонага енгил ҳолатда ке-
либ, кун сайин аҳволи оғирлашганлар 
ҳам бўлди, — дейди Мурод Рўзиев. —  
Уларни асосан, ҳаво етишмаслиги қий-
найди. Хонага сиғмайди.  Оғзини очиб, 
чуқурроқ нафас олишга ҳаракат қилади. 
Ҳеч нарса ёқмайди, иштаҳаси йўқола-
ди. Биз уни дарров кислородга улаймиз. 

Рисолат МАДИЕВА,
“Янги Ўзбекистон” мухбири

Ифтихор

Унинг биринчи босқичида — 20202021 йиллар-
да бозорни ўрганиш ҳамда маркетинг таҳлилини 
ўтказиш мақсадида “Фольксваген” ва “Шкода” 
маркаларидаги тайёр автомобилларни етказиб 
бериш, малакали кадрлар тайёрлаш ишлари олиб 
 борилади.

Volkswagen Caddy моделини йирик узелли 
йиғиш учун бутловчи қисмларни етказиб бериш, 
мамлакатнинг барча ҳудудларида дилерлик тар-
моғи ва сервис хизматларини кўрсатиш станци-
яларини ташкил этиш жараёни йўлга қўйилади. 
2020 йил июль ойидан бошлаб Қорақалпоғистон 
Респуб ликаси, вилоятлар ва Тошкент шаҳрида 
“Евро5” стандарти талабларига жавоб берадиган 
юқори сифатли дизель ёқилғиси ва автобензинга 
эга камида битта автомобилларга ёқилғи қуйиш 
шохобчаси бўлиши таъминланади.

Иккинчи босқичда 2022 йилдан бошлаб енгил 
тижорат автомобилларининг замонавий модел-
ларини ишлаб чиқариш тўлиқ ўзлаштирилади. 
Жалб этилаётган инвестиция асосида заводда 
600 га яқин янги иш ўрни яратиш мўлжалланяпти. 
Диллерлик тармоғи ва сервис хизматлари ҳисобга 
олинса, табиийки, иш ўринлари сони тобора ортиб 
бораверади. Завод мутахассисларининг фикрича, 
даставвал автомобилнинг 7, кейинчалик бозор та-
лаб ва таклифига кўра, 9, 12, 18 ўриндиқли наму-
наларини ишлаб чиқариш кўзда тутиляпти.

Мазкур қарорнинг ижроси ўз вақтида бажари-
либ, 27 июль куни Тошкентда Volkswagen Caddy 
автомобилларининг тақдимоти бўлиб ўтди. Юр-

“VOLKSWAGEN CADDY”, “СHANGAN”, “TARLON”...

ЎЗБЕКИСТОН АВТОМОБИЛСОЗЛИГИДА РАҚОБАТНИ ТАЪМИНЛАЙ ОЛАДИМИ?
тимизда автомобилнинг уч модели — Cargo (юк 
ташувчи версияси), Kombi (комбинацияланган 
варианти), Trendline (йўловчи) русумлари сотувга 
чиқарилди.

Июль ойининг иккинчи ярмида Ўзбекистонда 
автомобилсозлик соҳасида яна бир қатор ян-
гиликлар рўй берди. Чуст туманида жойлашган 
“Наманган” эркин иқтисодий зонасида Хитойнинг 
“Сhangan” бренди остида кичик юк автомобил-
лари ишлаб чиқариш лойиҳасини амалиётга та-
тбиқ этиш бош ланди. Унинг биринчи босқичида 
“Namangan Сhangan Motors” МЧЖ томонидан 
1−1,5 тонна юк кўтарадиган, 4 хил русумдаги йи-
лига 1800 та  автомобиль ишлаб чиқарилади ва 
120 киши иш билан таъминланади.

Кейинги 3 йил давомида маҳаллийлаштириш-
ни 50 фоизгача етказиш ва маҳсулотнинг учдан 
бир қисмини БАА ҳамда Марказий Осиё давлат-
ларига экспорт қилиш кўзда тутилган. Жами 5,8 
миллион доллар миқдорида инвестиция жалб 
қилинаётган лойиҳа доирасида ишлаб чиқариш 
жараёни 2021 йилнинг биринчи чорагида бошла-
ниши  кутилмоқда.

Мазкур лойиҳага БААнинг Ажман шаҳрида ис-
тиқомат қилиб келаётган асли наманганлик тад-
биркор Жобирхон Ҳомидов 800 минг долларлик 
сармояси билан ҳисса қўшди. Унинг ҳисобкитоб
ларига кўра, Ўзбекистоннинг ўзида йилига шун-
дай русумдаги 20 мингтагача автомобилга эҳтиёж 
мавжуд. Яқин ва узоқ хориж бозорлари инобат-
га олинадиган бўлса, ишлаб чиқариш кўламини 
янада кенгайтириш имкониятларини чамалаш 
 мумкин.

Наманган вилояти ҳокими Хайрулло Бозаров-
нинг қайд этишича, “Namangan Сhangan Motors” 
томонидан ишлаб чиқариладиган автомобиллар-
га ҳозирнинг ўзида талаб ва харидорлар етарли 
эканлиги кишини қувонтиради. Келгусида бу ерда 
эҳтиёт қисмлар тайёрланадиган бошқа корхона-
лар ҳам пайдо бўлиши ва яхлит мажмуа юзага 
келиши айни муддао бўлади.

Давлат мудофаа саноати қўмитаси мамла-
катимизнинг махсус ускуналарни тайёрлаш 
бўйича етакчи корхоналаридан бири  — “Kran 
ya maxsus texnikalar” МЧЖ билан ҳамкорликда 
“TARLON”(4х4) русумли енгил зирҳли автомобил-
нинг (ЕЗА) тажриба намунасини ишлаб чиқарга-
нини маълум қилди. У 9 кишига мўлжалланган, 
ўқ отиладиган 7 та туйнукка эга. ЕЗА шахсий тар-
кибни ташиш, уларни жанг майдонида ўқдори ва 
портловчи моддалардан асраш, хавфли ҳудуд-
ларда махсус вазифаларни бажариш, мобил гу-
руҳлар ва блокпостларга ўт очишда мадад бериш, 
қўшинларни ва автотранспорт колонналарини 
ҳимоя қилиш, жанговар пат руллик ва бошқа жан-
говар вазифаларни бажариш учун мўлжалланган.

Оммавий ахборот воситаларида жорий йил-
нинг май ойида яна бир автомобилсозликка 
доир ло йиҳа Навоий эркин иқтисодий зонасида 
австриалиялик инвесторлар томонидан амалга 
оширилаётганлиги маълум қилинган эди.  Ташкил 

этилган Navoi Motors корхонаси бу ерда хитой-
ликларнинг Oshan бренди остида турли хил ав-
томобиллар ишлаб чиқаришни кўзда тутмоқда. 
Корхона бош технологи Афшин Шакерининг таъ-
кидлашича, завод йилига 30 минг дона машина 
ишлаб чиқариш қувватига эга бўлади. Унда 200 та 
ишчи ўрни яратилади, маҳсулот ички бозорга ет-
казиб берилади. Объект йил сўнггига бориб ишга 
туширилади.

Яна бир маълумот. Жиззахда ишлаб чиқа-
рилаётган Volkswagen Caddy негизида махсус 
жиҳозланган тез ёрдам автомобилларини етказиб 
бериши мумкин. Уни жиҳозлаш билан Турин по-
литехника университети ҳузуридаги “Turin Invest 
Engineering” маҳаллий компанияси шуғулланади.

Табиийки, ҳозирги коронавирус тарқалган пайт-
да юртимизда тез ёрдам автомобилларига эҳтиёж 
катта. Бундай машиналарнинг ўзимизда ишлаб 
чиқарилиши эса мазкур эҳтиёжни қондиришда ҳар 
жиҳатдан манфаатли ҳисобланади.

ИШЛАНМАДАН ТАЙЁР 
МАҲСУЛОТГАЧА

Инжиниринг ишлаб чиқаришнинг ўсишини, 
маҳсулотларни сотишни, объектларни қуриш ва 
улардан фойдаланиш жараёнини таъминлаш де-
гани. Бундай фирмалар ишлаб чиқариш билан 
бир қаторда маҳсулот сотиш хизмати билан ҳам 
шуғулланиши мумкин. 

— Компаниямиз инжиниринг ишланмаларини 
жорий қилиш, уларни лойиҳалашдан тортиб фой-
даланишга топширгунча бўлган жараёнларни таъ-
минлашга ихтисослашган, — дейди “Turin Invest 
Engineering” компанияси раҳбари Саидсултон Ғу-
ломов. — Айни кезда 3D моделлаштириш ва лой-
иҳалаштириш, турли металл конструкцияларни 
тайёрлаш, махсус транспорт бўйича ишланмалар, 
конструкторлик бюроси йўналишларида хизмат 
кўрсатамиз. Лабораториямизда қурилиш матери-
аллари ва сейсмология бўйича ўтказилган синов-
лар асосида сифат сертификатлари берилади. 
Компаниямиз салоҳият жиҳатдан мамлакатимиз-
да ягона бўлган юксак технологияли кўплаб жиҳоз 
ва дастгоҳлар билан таъминланган. 

Инновацион ишланмалар ғояси ва ижроси 
билан, асосан, Турин политехника университети-
да таҳсил олаётган талабалар, магистрлар, док-
торантлар ва илмий ходимлар шуғулланади. Шу 
пайтгача уларнинг 15 га яқини фалсафа доктори 
(PhD) ва 4 нафар техника фанлари доктори дара-
жасини олиш учун илмий ишларини ҳимоя қилган. 
Бу ерда лойиҳаларни амалиётга татбиқ этишда 
иштирок этган талабаю илмий ходимлар учун за-
монавий шартшароитлар яратилган, шартнома 
асосида маош ҳам тўланади.

Касб тақозоси билан олдин ҳам компания-
нинг ишлаб чиқариш биносида бўлганман. Ўшан-
да электромобиль устида ишлаётган, муқобил 
электр манбалардан фойдаланилган ҳолда, олис 
овулларга давлат хизматлари кўрсатувчи мобиль 

автомашиналарни жиҳозлаш ишларини амалга 
ошириш лойиҳалар ҳақида ҳикоя қилган эдик.

— Сизни қизиқтираётган лойиҳа билан та-
ништирмоқчиман, — дея компания раҳбари бино 
олдида турган тез ёрдам машинаси ёнига бош
лаб келди. — Бу Жиззахда ишлаб чиқарилган 
“Volkswagen Caddy”. Бу машинани буюртма асоси-
да тиббий тез ёрдам кўрсатувчи махсус жиҳозлар 
билан таъминладик. Кўриб турганингиздек, салон 
аввалига махсус материаллар билан изоляция 
қилинди. Бемор учун кўтарма юмшоқ каравот ва 
шифокор ўриндиғи қўйилди. Шошилинч тиббий 
ёрдам кўрсатишда қўлланиладиган замонавий 
ускуналар, жиҳозлар ўрнатилди. Бу — дастлабки 
намунавий ишланма. Ҳозир уни янада такомил-
лаштириш устида иш кетяпти.

Бир қарашда ҳаммаси оддий. Лекин ана шу 
содда кўринган жиҳозларнинг ҳар бири, энг авва-
ло, халқаро ва маҳаллий стандартлар талабла-
рига жавоб бериши лозим, ишлаб чиқариш кон-
вейерига қўйишдан олдин мураккаб синовлардан 
ўтказиш, керакли деталларни тайёрлаш жараён-
ларини ўзлаштириш зарур бўлади.

Бу борада мамлакатимизда яхши тажриба 
 тўпланган. Ҳазораспда жойлашган “Chevrolet 
Damas” русумли автомобиллар ишлаб чиқариш 
корхонаси тез ёрдам машиналарини бир неча 
йиллардан буён тайёрлаб келмоқда. “Volkswagen 
Caddy” негизида жиҳозланган шундай машина-
лар ишлаб чиқарилиши йўлга қўйилса, турдо-
шига нисбатан  замонавий ва янада қулай бўли-
шини унинг дастлабки намуналари ҳам кўрсатиб 
 турибди.

Компаниянинг махсус транспорт ишланмала-
ри маркази фаолияти билан танишар эканмиз, 
оддий автобуснинг замонавий мебель ва маиший 
техникалар билан таъминланган файзли уйга, 
сайёр боғчага, давлат хизматлари марказига, ав-
токлубга айланганини кўрамиз. Бу лойиҳаларнинг 
ҳаммаси амалга ошган, мутасадди вазирлик ва 
идораларга буюртма асосида етказиб берилган. 
Одамсиз бош қариладиган “PROBUS” электроав-
тобуси эса аввалги йили Тошкентда ўтказилган 
халқаро инновация ғоялари ҳафталигида “Энг 
креатив ишланма” номинацияси бўйича ғолиб то-
пилган.

Бу ерда бошқа йўналишлар бўйича амалга 
оширилган ва бажарилаётган янги лойиҳалар 
ҳақида ҳам кўплаб мисоллар келтириш мумкин. 
Уларнинг ҳар бири инновацион ва ҳар қандай хо-
рижий турдош технологиялар билан рақобатлаша 
олади.

Шу ўринда қайд этиш жоизки,  Самарқанд ав-
томобиль заводидан ҳам Isuzu DMax пикапи 
базасидаги 27 та тез ёрдам машинаси соғлиқни 
сақлаш тизимига яқинда етказиб берилди. Пой-
тахт ва ҳудуд ҳокимликлари буюртмасига кўра, 
Chevrolet Damas автомобили базасида тайёрлан-
ган 250 дона тез ёрдам автомобили партияси ҳам 
ўз эгаларига етказиб берилди.

ЭЛЕКТОРОМОБИЛЛАР УЧУН 
ИНФРАТУЗИЛМА ВА ЯНГИ 
ЛОЙИҲАЛАР

Тошкент шаҳрида 2021 йилдан бошлаб элек-
тромобилларни қувватлаш станциялари қурила-
ди. Бу режа Президентимизнинг жорий йил 10 
июлдаги “Иқтисодиётнинг энергия самарадорли-
гини ошириш ва мавжуд ресурсларни жалб этиш 
орқали иқтисодиёт тармоқларининг ёқилғиэнер-
гетика маҳсулотларига қарамлигини камайтириш-
га доир қўшимча чоратадбирлар тўғрисида”ги қа-
рорида алоҳида банд сифатида ўрин олган.

Мазкур қарорда уни амалга ошириш бўйича 
“йўл харитаси” ва бир қатор аниқ чоратадбирлар 
белгиланган. Жумладан, электромобиллар учун 
инфратузилма ишлаб чиқилади, 2020 йилнинг 
сентябрь ойида хорижий тажрибани ўрганиш асо-
сида таҳлилий материаллар тайёрланади. Шун-
дан сўнг станцияларни қуриш учун жойлар ўрга-
нилади, 2021 йилнинг январь ойида эса Тошкент 
шаҳрида Халқаро электротехника комиссияси-
нинг 61851−1Mode 4 стандартига мос келадиган 
дастлабки иккита электромобилларни қувватлаш 
станциясини ўрнатиш мўлжалланяпти. Уларни 
қуриш ишлари “Ўзбекнефтегаз” компанияси ма-
блағлари ҳисобидан амалга оширилиши белги-
ланган.

Бу лойиҳа мамлакатимизда электромобиллар 
учун инфратузилма яратишга давлат томонидан 
эътибор берилаётганини кўрсатади. Шу ўринда 
Вазирлар Маҳкамасининг 2019 йил 14 октябрда-
ги қарори асосида тасдиқланган 20202022 йил-
ларда Фарғона вилоятининг Марғилон ва Қўқон 
шаҳарларида саноат, хизмат кўрсатиш ва қишлоқ 
хўжалиги маҳсулотларини қайта ишлаш соҳала-
рини ривож лантириш бўйича инвестиция лойиҳа-
ларининг манзилли рўйхатини эслаш жоиз бўла-
ди.

Унга кўра, “Shaffof omadli sanoat” МЧЖ томо-
нидан электромобиль ишлаб чиқаришни ташкил 
этиш муддати 2022 йилнинг 1 октябрь куни этиб 
белгиланган. Лойиҳанинг умумий қиймати 40 мил-
лион доллар, жумладан, унинг 24 миллион долла-
ри тўғридантўғри хорижий инвестициялардир. Бу 
лойиҳа бўйича йилига 2 минг дона электромобиль 
тайёрланиши кўзда тутилган. 

Андижон вилояти Хонобод шаҳрида ҳам элек-
тромобиль ишлаб чиқаришни ташкил этиш режа-
лаштирилган. “Олтин ер ҳимоя” МЧЖ томонидан 
илгари сурилган лойиҳага кўра, мазкур иннова-
цион корхона ўз фаолиятини 2021 йил 1 июндан 
бошлаши кутиляпти. 

Мана шундай лойиҳалар қанча кўп амалга 
оширилса, шунча яхши. Янги русумдаги автома-
шиналарнинг ички бозоримиздан ўрин эгаллаши 
турдош маҳсулотлар билан рақобатлашув муҳи-
тини вужудга келтиради, харидорлар учун танлов 
имконияти янада кенгаяди.

Жорий йилнинг 25 июнь 
куни Президентимизнинг 
“Ўзбекистон Республикасида 
“Фольксваген” енгил тижорат 
автомобиллари ишлаб 
чиқаришни ташкил этиш 
лойиҳасини амалга ошириш 
чора-тадбирлари тўғрисида”ги 
қарори эълон қилинди. 
Ҳужжат билан “Жиззах 
автомобиль заводи” МЧЖ 
негизида “Ўзбекистон енгил 
тижорат автомобилларини 
ишлаб чиқаришни ташкил 
этиш” инвестиция лойиҳасини 
амалга оширишни давом 
эттириш бўйича “Фольксваген” 
компанияси томонидан 
таклиф этилаётган концепция 
маъқулланди.

Кузатамиз. Қўшимча дориуколлар бую-
рамиз. Иложи борича касаллик асорат 
қолдирмаслигига ҳаракат қиламиз. Ши-
фохонамизга янги тиббий асбобуску-
налар, жиҳозлар берилган. 

— Касаллик кимларда оғирроқ 
кечяпти?

— 60 ёшдан катта кишиларда оғир-
роқ кечяпти. Ҳомиладор аёллар, ёш 
бўлса ҳам қўшимча касаллиги бор 
кишилар, семизлик, қандли диабет, 
камқонлик, астма беморлари ва икки 
ёшгача бўлган ёш беморларда оғир ўт-
моқда. Бундай пайтда ўта сезгирлик би-
лан ҳаракат қилиш керак бўлади. 

— Касбингизнинг энг шарафли жиҳа-
ти нимада, деб ўйлайсиз? 

— Меҳнат қиласиз, меҳнатингиз 
қадрланади. Одамлар сиздан рози 
бўлади. Миннатдорлик билдиради. 
Тўйларига, яхши кунларига чақиради. 
Баъзан оғир касалликлар олдида тиб-
биёт ҳам ожиз қолади. Касални бой 
бериш мумкин. Ўшанда ўзимни кечи-
ролмайман. Менинг ўрнимда бошқа 
шифокор бўлганида балки шу ҳолат 
юз бермасмиди, деб ўйлайман. Аммо 
муқаррар ҳолатдан қочиб бўлмайди... 

Лекин барибир шифокорлик шараф-
ли касб.       Кўчага чиқсангиз, кўчада 
юрган бола ҳам “Мурод дўхтир бува, 
ассалому алайкум”, дейди. Бозорга 
кирсангиз, ўнта одамнинг саккизтаси 
“Ассалому алайкум, дўхтир бува”, деб 
қарши олади. Бу, албатта, бежиз эмас. 
Бемор сизнинг олдингизга нажот истаб 
келади. Шу пайтда сиз ёрдамингиз-
ни аямасангиз, кўнглини кўтарсангиз, 
аҳволини яхшиласангиз, у сизга раҳ-
мат айтади. 

Юртимизда Мурод Рўзиевдек шифо-
корлар кўп. Бугун уларнинг меҳнатини 
қанча қадрласак оз. Айни пайтда улар ўз 
ҳаловатидан кечиб, пандемиядан азият 
чекаётган беморлар, карантиндагилар 
бошида парвона.  Инфекция тарқали-
шининг олдини олиш мақсадида сизу 
бизнинг саломатлигимизни муҳофаза 
қилиш учун қатъий курашмоқда.

Бу синовлар, албатта, ўтади. Шараф-
ли касб эгаларининг тунни кунга улаб 
қилган хизмати, фидойилиги қалбларда 
қолади. Зеро, бугуннинг қаҳрамонлари, 
саломатлигимиз посбонларининг жасо-
рати, хизмати ана шундай юксак эъзоз 
ва эътирофга муносиб!

БЕМОРЛАР КЎНГЛИДАН ЖОЙ ОЛГАН ШИФОКОР

Абитуриентлар махсус дезинфекция йўлагидан ўтади. Уларга тиббий ниқоб 
берилади ҳамда антисептик воситалар ёрдамида зарарсизлантирилади. 

Кибернетика

чада жойлашган бинога ўрнатишади. 
Бу Ўзбекистонда техника соҳасидаги 
улкан воқеа эди.

Шундан сўнг Ўзбекистонда ҳисоб
лаш техникаси билан шуғулланувчи 
кадрлар ва бу соҳада мутахассислар 
тайёрлайдиган олий ўқув юрти йўқлиги 
сабабли В.Қобулов собиқ СССРнинг 
марказий олий ўқув юртларида ЭҲМ 
бўйича таълим олаётган иқтидорли 
талабаларни қидириб топиш ва улар-
ни шу соҳага жалб қилиш учун амалий 
ишларни бошлаб юборади. Тошкент-
нинг ўзида иқтидорли ёшларни ушбу 
марказга йиғиш ишлари билан мунта-
зам  шуғулланади.

Дунёга таниқли олим, академик, 
механик Муҳаммаджон Ўрозбоев 1962 
йили В. Қобуловнинг илмийижодий 
ишларини қўллабқувватлаб, Техни-
ка институтини Фанлар академияси 

ҳисоб лаш маркази — Механика инс титутига 
айлантириш таклифи билан чиқади.

1960 йилларда Украина, Белоруссия, Ўзбе-
кистонда янги ишлаб чиқарилган БСМ6, ЕС 
ҳисоблаш машиналарини татбиқ этиш бошла-
ниб, ҳисоблаш  техникаси ёрдамида амалга 
оширилган янги илмий йўлланмалар ҳам ри-
вожланди. Восил Қобуловнинг жадал ҳарака-
ти ва Ўзбекистоннинг ўша пайтдаги раҳбари 
Шароф Рашидовнинг қўллабқувватлаши на-
тижасида юртимизда 1966 йилнинг 26 апре-
лида ҳисоблаш марказига эга Кибернетика 
институти ташкил этилди. 1970йилларда Ки-
бернетика институти ҳузурида иккита махсус 
конструкторлик бюроси ишга тушди. 

Шу тариқа Ўзбекистондаги кибернетика 
соҳасидаги олиб борилаётган илмий ишлар 
Россия ва Украинадан сўнг учинчи ўринга чиқ-
ди. Эътибор катта бўлгач, республика вилоят-
ларида ҳам Кибернетика институтининг  фи-
лиалларини очишга ҳаракат бошланди. 1970 
йилда академик Восил Қобулов Финляндия-
га боради. У ердаги рақамли технологиялар 
амалиёти билан танишиб, Ўзбекистонда ҳам 
илмфанни дунё миқёсидаги стандартга олиб 
чиқиш учун ҳаракат қилади. Олимнинг асосий 
мақсади республика ишлаб чиқариш корхо-
наларида ҳисоблаш техникаси марказлари-
ни очиш, Ўзбекистон Олий ва ўрта махсус 
таълим вазирлиги тасарруфида кибернетика 
соҳасига оид факультетларни ташкил этиш 
эди. 1970йиллар охирида Восил Қобулов ўз 
олдига қўйган мақсадларига эришиб, Кибер-
нетика институти ҳукумат томонидан Меҳнат 
Қизил Байроқ ордени билан тақдирланди. 

В. Қобуловнинг асосий мақсади Киберне-
тика илмий ишлаб чиқариш бирлашмасини 
ташкил этиш ва ушбу илм даргоҳи илмий ла-
боратория ҳамда конструкторлик бюроларида 
олиб борилаётган илмий тадқиқот, конструк-
торлик ишларини бевосита ишлаб чиқаришга 
татбиқ этиш эди.  1976 йили В.Қобулов та-
шаббуси ва саъйҳаракати билан таркибида 
тажрибаэксперимент заводи бўлган бирлаш-
ма дунёга келади. Соҳа учун кўплаб кадрлар 
тайёрланади. Кибернетика соҳасида фаолият 
кўрсатадиган ходимлар сони 15 000 дан ошиб 
кетади. Бу техник кадрларни тай ёрлашда кат-
та бурилиш эди. 

Кибернетика бирлашмаси собиқ  СССРда 
ягона шундай ташкилот бўлиб, СССР Фанлар 
академияси президенти А. П. Александров ва 
вицепрезиденти, ядро соҳасидаги буюк олим 
 Е. П. Велихов бирлашма фаолияти билан тани-
шиш учун махсус ташриф билан Тошкентга ке-
лади. Улар бирлашманинг эсдалик дафтарига: 
“Паранжидан космос тараққиётига йўлланма 
яратилибди”, деб ёзиб, ўз ҳайратларини тарих 
саҳифаларига қолдирган эди. 

Восил домла фанларнинг қарийб ҳамма 
йўналишларида кибернетик усулларни қўл-
лаш билан шуғулланар, ҳатто космик  кема-
ларни учиришга оид илмий йўналишларда 
ҳам бевосита фаол иштирок этарди. Шу дав-
рда мен ҳам домланинг шогирди сифатида 
бу соҳага жондилдан қизиқдим. Муайян бир 
вақт Москвадаги космик кемаларни учириш 
марказида имитацион моделларни қўллаш 
бўйича ишларда  иштирок этдим.

Яқинда Адиблар хиёбонида бўлдим. Тўғри-
си, бу ердаги ажойиб манзарани кўриб кўн-
глим кўтарилди, жуда қувондим. Устозим, ака-
демик В.Қобулов  республикамиз адиблари 
билан яқин мулоқотда бўлиб турар эди. Жа-
дидлар ҳаёти билан боғлиқ ижтимоиймаъри-
фий воқеаларни чуқур ўрганишга интиларди. 
Ҳабибий, Эркин Воҳидов, Абдулла Орипов 
каби атоқли ижодкорлар билан учрашиб, узоқ 
вақт мулоқот қилганига ўзим гувоҳ бўлганман. 
Эркин Воҳидов ўзининг “Темиртан даҳолар” 
номли теран шеърини Восил Қобулов билан 
рақамли технологиялар соҳасидаги суҳба-
тидан сўнг ёзган. В.Қобулов Иккинчи жаҳон 
урушининг бошланишидан охиригача фронт-
да бўлиб, “Менинг қолган умрим Ўзбекистон 
учун, ўзбек халқи учун ва Ўзбекистонда замо-
навий фанни ривожлантириш учун бағишла-
нади”, деган эди. 

ХХ асрда Ўзбекистон дунёга кўп лаб улуғ 
олим ва фузалоларни берди. Улар мислсиз 
кашфиётлари билан доимо тирик. Номи 
дунёга маълум ва машҳур мутафаккирла-
римиз — академик олимларимиз Ҳабиб 
Абдуллаев, Муҳаммаджон Ўрозбоев, Восил 
Қобулов, Собир Юнусов, Обид Содиқов, 
Саъди Сирожиддинов, Тошмуҳаммад Са-
римсоқов каби улуғларимиз ҳаёт бўлганда 
юз ёшдан ошиб кетган бўларди. Улар ман-
гу нур сочиб турувчи муфаррах инсонлар. 
Устозим Восил Қобулов ҳам тирик бўлганда 
бу йил ўзининг бир асрлик довонига кўта-
рилган бўларди. 

Бугун юртимизда бўлаётган улкан ишларга 
қараб тасаннолар айтарканман, бир ижодий 
таклифни ўртага ташламоқни ният қилдим. 

Таклифим шуки, пойтахтимизнинг Ака-
демиклар шаҳарчасидаги Улуғбек ҳайкали 
атрофига Олимлар хиёбони ташкил этилса. 
Хиёбонга юқорида эслаганимиз — буюк олим-
ларимизнинг ҳайкаллари ўрнатилса. Ёшла-
римиз боққа кирганда, шундай улуғ инсонлар 
бизнинг аждодларимиз эканлигидан фахрла-
нишар, уларнинг тарихини ўрганарди. Яна бир 
гап, Улуғбек ҳайкали ўрнатилган майдонда Ўз-
бекистон Фанлар академиясининг янги биноси 
бунёд этилса, нур устига нур бўлар эди. Хул-
лас, назаримда, Ғалаба боғи, Хотира майдони, 
Адиб лар хиёбони қаторида Олимлар хиёбони 
пойтахтимизга жудажуда ярашади.

Рақамли технологияларнинг асл келиб 
чиқиш тарихи кибернетикага бориб тақала-
ди. 1948 йилда электрон ҳисоб лаш машина-
лари(ЭҲМ)нинг кашф  этилиши техниканинг 
шиддат билан ривожланишида муҳим омил 
бўлди. ЭҲМлар билан бирга, электроника 
фани дунё тараққиётида жуда илғор мавқени 
эгаллади.

Эсимда бор, 1950йилларда яратилган  
ЭҲМлар камида 100150 квадрат метр жойни 
банд этарди. ЭҲМ АҚШ, Европа давлатлари ва  
собиқ СССРда  жадаллик билан ишлаб чиқа-
ришга жорий қилинди. Ўзбекистонда эса бу 
соҳа 1956 йилдан Ҳабиб Абдуллаев ташаббу-
си билан академик Восил Қобулов раҳбарлиги-
да ривож топа бошлаган. Ўша пайтда Ўзбеки-
стон Фанлар академияси президенти, дунёга 
таниқли геолог олим Ҳабиб Абдуллаев ҳисо-
блаш техникасининг келажакда тутган ўрнини 
ҳис қилиб, Восил Қобуловга, унинг ҳисоблаш 
техникасига бўлган мислсиз қизиқишини на-
зарда тутиб, шу соҳада республикада махсус 
марказ ташкил этиш кераклиги ҳақида қиммат-
ли таклиф беради.

Математика ва ҳисоблаш техникасини му-
каммал эгаллашга бел боғлаган Восил ака 
ЎзФА Ломоносов номидаги математика ин-
ститутида ҳисоблаш марказини ташкил эта-
ди. Ўша вақтда ноёб машина ҳисобланган 
Урал1  ЭҲМини Россиядан Тошкентга олиб 
келиб, академик Ҳ.Сулаймонова номидаги кў-

2020 йилнинг Илм, 
маърифат ва рақамли 
иқтисодиётни 
ривожлантириш 
йили, деб эълон 
қилиниши ортидан 
ҳозир коронавирус 
тарқалиши 
таҳдидларига қарамай, 
ушбу соҳани жадал 
ривожлантиришга 
алоҳида эътибор 
қаратилган.

Неъматилло МЎМИНОВ,
техника фанлари доктори, 
профессор

Рисолат МАДИЕВА,
“Янги Ўзбекистон” мухбири

Бунёдкорлик

Ўзбекистонда пандемия сабаб 
кучайтирилган санитариягигиена 
назорати талаблари эълон қилин-
гандан кейин ортда қолган муддат 
бу фикрларнинг тўғрилигини исбот-
ламоқда.  

Жиззах вилояти ҳокимлигининг 
қурилиш масалалари бўйича ко-
тибиятидан олинган маълумот-
ларга кўра, бугунги кунда воҳада 
кенг кўламда бунёдкорлик ишлари 
амалга ошириляпти. Вилоят ҳо-
кимлиги “Ягона буюртмачи хиз-
мати”, “Қишлоқ қурилиш инвест”, 
“Ўзшаҳар қурилиш инвест” инжи-
ниринг компаниялари каби қатор  
манфаатдор томонлар буюртма-
ларига биноан давлат ва жамоат 
бинолари, ижтимоий объектлар, ту-
рар жойлар, савдо, сервис ва маи-
ший хизмат кўрсатиш нуқталари 
қад ростламоқда. Уларда 10 минг 
нафар атрофидаги фуқаро иш би-
лан таъминланган. Ана шу далил-

вилоятнинг ўзида тайёрланяпти Давлатимиз раҳбари раислигида шу йилнинг 20 

апрель куни саноат, қурилиш ва инфратузилма 
тармоқлари корхоналарининг тўлиқ ишлашини 
таъминлаш масалаларига бағишлаб ўтказилган 
йиғилишда қурилиш саноати коронавирус 
пандемияси таъсирини юмшатиш, аҳоли 
бандлигини таъминлаш ва иқтисодий 
барқарорликни сақлаб қолиш борасида катта 
имкониятларга эга эканлиги таъкидлаб ўтилди.

ларнинг ўзиёқ Жиззах вилоятида 
бунёдкорлик соҳасининг нафақат 
иқтисодий, балки жуда катта ва 
салмоқли  ижтимоий аҳамиятга ҳам 
эга эканини тасдиқлайди.  

—  Президентимизнинг 2020 
йил 10 январдаги “20202021 йил-
ларда Ўзбекистон Республикаси-
нинг ижтимоий ва ишлаб чиқариш 
инфратузмасини ривожлантириш 
чоратадбирлари тўғрисида”ги қа-
рорига асосан, биргина бизнинг  
компаниямиз буюртмасига биноан 
жорий йилда 46 та объектда 185 
миллиард сўмликдан ортиқ қури-
лиш, реконструкция ва таъмирлаш 
ишлари амалга оширилиши ре-
жалаштирилган, — дейди Жиззах 
вилояти ҳокимлиги “Ягона буюрт-
мачи хизмати” инжиниринг компа-
нияси директори ўринбосари Асқар 
Акрамов. — Объектларнинг 18 таси 
умумтаълим мактаби, 16 таси тиб-
биёт муассасаси, қолганлари бош

қа соҳа иншоотларидир. Уларнинг 9 
таси  йилдан йилга ўтувчи ҳисобла-
нади. Барча объектларнинг пудрат  
ташкилотлари саралаб олиниб, 
улар билан шартномалар имзо-
ланган. Қурилиш ишларини узлук-
сиз давом эттириш учун бугунгача 
уларга уч марта — жами 50 фоизга 
яқин маблағ ўтказиб берилди.  Йил-
нинг ортда қолган 7 ойи давомида 
ушбу объект ларда 100 миллиард 
сўмликка яқин ишлар бажарилди. 
Бу эса соҳада белгиланган жами 
юмушларнинг 50 фоиздан кўпроғи 
якунига етказилди,  деганидир.  

Вилоятда шу кунларда инвести-
ция дастурига киритилган 9 та ин-
шоотнинг фойдаланишга топшири-
лиши кутилмоқда.  Зомин туманида 
1 680 ўринли, Жиззах шаҳрида эса 
1 320  ўқувчига мўлжалланган  
умумтаълим мактаблари қад рост-
лади. 9 та туманда Давлат санита-
рияэпидемилогия марказларининг 
вакциналар сақлашга мўлжаллан-
ган омборхоналари ҳам фойдала-
нишга шай ҳолга келтирилган. 

Иқтисодиётнинг муҳим таянч 
устунларидан бири, дея таъриф 
берилаётган қурилиш соҳасига ки-
ритиладиган инвестициялар қисқа 
муддатда янги иш ўринларини яра-

тиши билан аҳамиятлидир.  
Вилоятда бунёдкорлик соҳасида 

қўлга киритилаётган кўрсаткичлар 
ошиб боришига кўп жиҳатдан қури-
лиш маҳсулотларининг катта қисми 
шу ҳудуднинг ўзида ишлаб чиқари-
лаётгани ҳам сабаб бўляпти. Зеро, 
бугун ғишт, қум, шағал, оҳак, це-
мент, базальт арматура, темирбе-
тон буюмлари, полиэтилен қувур 
сингари соҳа учун ўта муҳим маҳ-
сулотлар айнан Жиззахнинг ўзида 
тайёрланмоқда.   

— Бундан 6 йил аввал корхона-
миз цехларига Германиянинг “Вай-
лер” компанияси тақдим этган за-
монавий технологиялар ўрнатилди, 
— дейди “Зийнаткор ТББ” МЧЖ ра-
иси Адҳам Раҳмонқулов.—– Ушбу 
ускуна бир кунда 1000 погонометр 
плита ва 500 куб метр бетон қориш-
ма ишлаб чиқариш қувватига эга. 
Янги ишлаб чиқариш линиясида кўп 
қаватли уйлар томи учун ишлатила-
диган 12 метргача узунликдаги, энг 
муҳими, жаҳон андозаларига мос 
плиталар ишлаб чиқариш имкони-
яти яратилди. Бугун жамоамиз аъ-
золари қўлидан чиқаётган маҳсулот 
нафақат Жиззах, балки  Самарқанд 
ва Қашқадарё вилоятлари, Тошкент 
шаҳрида қад ростлаётган кўп қават-

ли  биноларда ҳам ишлатилаётгани 
биз учун ҳам аҳамиятли, ҳам қуво-
нарли.   

Шу йилнинг 1 май куни Сардо-
ба сув омборида юз берган техно-
ген ҳодиса оқибатларини тугатиш 
ишларига жиззахлик қурувчилар 
ҳам ўз  ҳиссаларини қўшмоқда. 
Улар Мирзаобод туманининг 
Ҳақиқат ва Янгиовул маҳалла 
фуқаролар йиғинлари ҳудудидаги 
бир ва  икки қаватли 112 та коттеж 
уйни қайтадан тиклаб беришаётир. 

— Бу ишлар учун қатор йиллар-
дан буён давлат ва жамоат бино-
лари, шунингдек,  намунали лой-
иҳалардаги уйлар  барпо этиб, бой 
тажриба тўплаган 20 та пудратчи 
ташкилотни саралаб  олдик, — дей
ди вилоят қурилиш бош бошқар-
маси бошлиғи Эргаш Қўлдошев. 
— Ушбу жамоалар 550 нафарга 
яқин ишчиси, 40 га яқин махсус 
техникаси билан  уйларни  таъ-
мирлаш ишларини деярли якунлаб 
қўйишди. Сирдарёлик дўстларимиз 
бугунэрта мутлақо янгиланган ўз 
уйларига кўчиб ўтишади. 

Жиззахдан Мирзаободга нурчи-
лар, сувчилар, газчилару йўлсоз-
лар ҳам ташриф буюришган. Улар  
қурувчилар билан ёнмаён туриб, 

ўз соҳаларига алоқадор юмушлар-
ни бажариб, сув тошқинидан тала-
фот кўрган ҳудуд  инфратузилмаси 
қад ростлашини тезлаштирмоқда. 
Жумладан, воҳа йўлсозлари  2 та 
маҳалла ҳудудидаги 3,5 километр 
автойўл ва 7 километрга яқин пи-
ёдалар йўлак лари қурилишини 
жадал суръатларда олиб бориш-
моқда.  

Жорий йилда республикамиз бў
йича 86 триллион сўмлик ёки ўтган 
йилга нисбатан 10 фоиз кўп қури-
лиш ишлари бажарилиши кўзда 
тутилмоқда. Бунинг учун карантин 
қоидаларига тўлиқ риоя қилинган 
ҳолда барча қурилишларни давом 
эттиришга рухсат берилди, бунёд-
корлик  ва қурилиш материаллари 
ишлаб чиқарувчи объектлар ўрта-
сидаги тўсиқлар олиб ташланди.  

— Жорий йилда вилоят фавқу-
лодда вазиятлар бошқармаси, 
Зарбдор тумани ҳокимлиги, Жиззах 
телерадиокомпанияси телестудия-
сини қуриб битказдик, — дейди биз 
билан суҳбатда “Абдувоҳид қури-
лиш таъмир” МЧЖ раҳбари Ихтиёр 
Тошпўлатов. — Энди эса яна бир 
йирик объект – Республика шоши-
линч тиббий ёрдам илмий маркази-
нинг вилоят филиали қурилишига 

эътибор қаратганмиз. Мамлакати-
мизда қурилиш соҳаси ривожига 
қаратилаётган эътибор, бунёдкор-
лик ишларини амалга ошириш учун 
ҳуқуқий, иқтисодиймолиявий, 
мод дийтехник имконият ҳамда 
шартшароит мавжудлиги  бизга 
қанот бўлмоқда.  Жамоамиз билан 
ўтган бир йилнинг ўзида 100 милли-
ард сўмликдан ортиқ қурилишмон-
таж ишларини бажарганимиз ҳам 
буни тасдиқлайди.      

Дарҳақиқат, бундай имконият ва 
имтиёзлар  жиззахлик бунёдкор-
ларни яна ҳам баракали меҳнат 
қилишга ундамоқда. Шу билан бир-
га, коронавирус пандемияси давом 
этаётган шу кунларда вилоятдаги 
барча қурилиш корхоналари ва 
объектларидаги ишлар қатъий тар-
тиб ва эҳтиёт чоралари қўлланган 
ҳолда ташкил этилаётир. Ҳар битта 
объект остонасида махсус зарар-
сизлантириш туннеллари барпо 
этилган. Ҳар бир ишчиходим ку-
нига иш бошланишидан олдин ши-
фокор кўригидан ўтказилади. Улар 
тиббий қўлқоп,  юз ниқоби, анти-
септик воситалар билан таъмин-
ланган. Иш ўринлари, ётоқхоналар, 
емакхоналар  мунтазам равишда 
дезинфекция қилиб борилмоқда.

Худойберди КАРИМОВ 

Анжуман 

Тадбирда бу йил олий таълим му-
ассасаларига қабул учун кечадиган 
тест жараёнларини мамлакатимизда 
мавжуд ҳолатдан келиб чиққан ҳол-
да ташкил этиш ҳамда олий таълим 
муассасаларида янги ўқув йилининг 
бошланиши билан боғлиқ қатор ма-
салаларга ойдинлик киритилди.

Президентимиз 6 август куни 
жорий йилда олий таълим муасса-
саларига қабулни ташкил этиш ва 
2020/2021 ўқув йилига тайёргарлик 
кўриш масалалари юзасидан ўтказ-
ган йиғилишда абитуриентлар сало-
матлигини ўйлаган ҳолда бу йил тест 
синовларини очиқ стадионларда, 
карантин қоидаларига қатъий амал 
қилган ҳолда ташкил этиш бўйича 
мутасаддиларга топшириқлар бе-
рилган эди. Шу кунларда мазкур 
вазифа юзасидан белгиланган жой-
ларда абитуриентлар учун қулай 
шароитлар яратишга ҳозирлик кўри-
ляпти.

— Бу йил барча тест синовлари 
стадионларда ўтказилади, — деди 
Давлат тест маркази директори 
Мажид Каримов. — Тест синовла-
ри муддати уч соатдан икки соатга 
қисқартирилади. Имтиҳонлар ҳар 
йили учта фандан ўтказилар ва учта 
фанга уч соат вақт берилар эди. Бу 
йилги синовлар иккита фандан ўт-
казилади. Шу боис иккита фандан 
жами олтмишта тест саволига жа-
воб белгилаш учун абитуриентларга 
икки соат вақт берилади. Шароитдан 
келиб чиқиб, қўшимча фанлар олиб 
ташланди. Бундан ташқари, тест са-
воллари ҳам анча соддалаштирил-
ган ва осонлаштирилган.

Абитуриентлар махсус дезинфек-
ция йўлагидан ўтади. Уларга тиббий 
ниқоб берилади ҳамда антисептик 
воситалар ёрдамида зарарсизлан-
тирилади. Шунингдек, жараён очиқ 
майдонда бўлишини инобатга олиб, 
абитуриентларга оқ бош кийим (кеп-
ка) тарқатилади.

— Тест синовида қатнашадиган 
назоратчилар бодикамералар би-
лан таъминланиши мумкин. Бу бў
йича Давлат тест маркази Махсус 
комиссияга таклиф киритади. Бу ўз 

ИЛМ-ФАНИМИЗ 
ДАРFАЛАРИ 

ТЕСТ СИНОВЛАРИ ШАФФОФ ВА 
ҲАР ЙИЛГИДАН ЎЗГАЧА ЎТАДИ

ўрнида тест синовларининг шаф-
фоф ўтиши, кейинчалик имтиҳон жа-
раёнига тааллуқли бирор муаммони 
муҳокама қилишга тўғри келиб қол-
са, асослаш ва исботлаш учун керак 
бўлади, — деди Давлат тест маркази 
директори  Мажид Каримов.

Анжуманда айтилишича, янги 
ўқув йилида амалий машғулотлар 
фанларнинг хусусиятларидан келиб 
чиқиб, масофадан туриб олиб бори-
лади. Масофавий бажариш имкони 
йўқ лаборатория ишлари пандемия 
тугагандан кейин ўтказилиши режа-
лаштирилди. Шунингдек, турли са-
бабларга кўра, масофавий таълим 
олмаган талабаларга пандемия ту-
гагандан кейин ўқишларини анъана-
вий шаклда давом эттириш ва фан-
ларни қайта ўзлаштириш учун имкон 
берилади. Яъни бу талабаларга ҳам 
кейинги курсда ўрнатилган муддат-
ларда ўқишни давом эттиришга им-
коният яратилади.

— Давлатимиз раҳбари панде-
миянинг ривожланиш сценарийсига 
тайёр бўлиш кераклигини таъкидла-
ган эди, — деди олий ва ўрта махсус 
таълим вазири Иномжон Мажидов. 
— Биз ҳар қандай шароитга тайёр-
гарлик кўриб боряпмиз. Анъанавий 
йўналишда бор материаллардан 
фойдаланган ҳолда ва масофавий 
тизимда ҳар бир фан бўйича он-
лайн комплекс видео, саволжавоб 
кейслар ва ўзини ўзи назорат қи-
лиш бўйича саволлар тузилган. Агар 
машғулот ўтказа оладиган ўқитувчи-
ни тайёрлай олсак, онлайн таълим 
сифатини таъминлай оламиз. Биз 
ҳозир шунга тайёргарлик кўряпмиз. 
Бошқа жиҳатдан, бу талабанинг 
ўқишни қанчалик хоҳлашига ҳам боғ-
лиқ. Масофавий таълимда ўқитувчи 
ҳам, талаба ҳам ўз устида мустақил 
ишламаса, натижа юқори бўлмас-
лиги мумкин. Сабаби, анъанавий 
ўқишдаги сифат даражасига кўникиб 
қолганмиз. Дунёда таълим айсберг-
га ўхшайди. Уни бир томонга буриб 
бўлмайди. Масофавий таълим икки 
баравар ўз устида ишлаш, мустақил 
шуғулланишни талаб қилади. Ўқиш-
га кўникма ҳосил қилиш жуда муҳим. 
Жорий йилда 35 та олий таълим му-
ассасаси кредитмодуль тизимига 
ўтади. Унда ҳам мустақил ишлаш та-
лаб қилинади. Талаба мус тақил би-
лим излайди ва топади. Балки бун-
да билимнинг ҳажмида ютқазармиз, 
аммо талабага билим олиш мето-
дологиясини ўзлаштириш имконини 
берамиз.

Карантин туфайли олий таълим 

муассасаларида ўқув жараёнининг 
онлайн тизимда олиб борилиши 
муносабати билан тўловшартнома 
суммасини қайта кўриб чиқиш билан 
боғлиқ масалага ҳам ойдинлик кири-
тилди. 

— Пандемия туфайли юзага кел-
ган мураккаб вазият кўплаб юрт-
дошларимизнинг иш фаолиятини 
вақтинча тўхтатиб қўйгани барчага 
равшан. Бу, табиийки, иқтисодий им-
кониятларни чеклаб, тўловшартно-
ма пулини ўз вақтида тўлашга халал 
беради, — деди Олий ва ўрта махсус 
таълим вазири Иномжон Мажидов.— 
Шу боис талабанинг иқтисодий ҳо-
лати оғир бўлиб, тўловшартнома 
пулини тўлашга қурби етмаса, олий 
таълим муассасаси вазиятни ўр-
ганиб, унга амалий ёрдам бериш 
чорасини кўради. Энди талаба кон-
тракт суммасини тўлай олмаса, ав-
валгидек ўқишдан четлатилмайди, 
балки курсдан курсга қолдирилиш 
масаласи кўриб чиқилади. Бу ўринда 
олий таълим муассасаси томонидан 
вазият тўлиқ ўрганилгач, қарор қабул 
қилинади. Шу билан бир қаторда, 
2019/2020 ўқув йили учун контракт 
пулини тўлолмаган талабаларга 
олий таълим муассасалари томони-
дан 2020/2021 ўқув йили бошлангун-
га қадар тўловларни амалга ошириш 
имконияти берилган.

Анжуманда таъкидланганидек, 
20202021ўқув йили учун иккинчи 
мутахассисликка ҳужжатларни қабул 
қилиш жорий йилнинг 10 августидан 
бошланади. 

Давлат комиссиясига иккинчи му-
тахассислик учун ҳужжат қабул қи-
лиш жараёни жорий йилнинг 1031 
август кунлари ўтказилиши бўйича 
таклиф киритдик, — деди Олий ва 
ўртамахсус таълим вазирлиги бош
қарма бошлиғи Абдували Холиқов. 
—  Таклифимиз қаноатлантирилди. 
Ҳужжатлар қабул қилиниши кўрса-
тилган муддатларда онлайн тарзда 
амалга оширилади. Иккинчи мута-
хассислик учун қабул квоталари бел-
гиланмайди. Олий таълим муасса-
салари абитуриентлар сонига қараб 
суҳбат асосида имтиҳон ўтказади. 
Абитуриентлар сони камроқ бўлса, 
имтиҳонларсиз, тўғридантўғри қа-
бул амалга оширилади.

Йиғилишда тест синовлари 2 сен-
тябрь куни бўлиб ўтиши, биринчи 
курслар учун ўқиш 1 октябрдан бош
ланиши маълум қилинди. Иккинчи 
ва ундан юқори курслар сентябр-
дан бошлаб масофавий таҳсил ола 
 бошлайди.

Ўзбекистон Республикаси 
 Президенти 
Админстрацияси 
ҳузуридаги Ахборот ва 
оммавий коммуникациялар 
агентлигида Олий ва ўрта 
махсус таълим вазирлиги 
ҳамда Давлат тест 
маркази мутасаддилари 
иштирокида “Олий таълим 
муассасаларида 2020/2021 
ўқув йилига тайёргарлик, 
кириш имтиҳонларининг 
ташкил этилиши билан 
боғлиқ масалалар” 
мавзусида матбуот 
анжумани бўлиб ўтди.

 Танлов жараёнларида инсон омили иштирокини камайтириш мақсадида номзодларнинг хорижий 

тилни билиш ҳамда интеллектуал салоҳиятини аниқлаш босқичлари Вазирлар Маҳкамаси ҳузуридаги 
Давлат тест маркази томонидан тест шаклида ўтказиб келинмоқда.

“ЭЛ-ЮРТ УМИДИ” ЖАМҒАРМАСИ ФАОЛИЯТИ ФАҚАТ 
ХОРИЖДА ТАЪЛИМ ДАСТУРЛАРИНИ АМАЛГА 
ОШИРИШ БИЛАН ЧЕКЛАНМАЙДИ. ФАОЛИЯТИМИЗНИ 
ЯНАДА КЕНГРОҚ ЁРИТИШ УЧУН  ТУРЛИ ОНЛАЙН 
КОНФЕРЕНЦИЯ ВА СЕМИНАРЛАР ТАШКИЛ ЭТЯПМИЗ, 
УЛАРНИНГ НАТИЖАЛАРИ БЎЙИЧА ОММАВИЙ АХБОРОТ 
ВОСИТАЛАРИДА МАЪЛУМОТЛАР БЕРИБ БОРИЛМОҚДА. 

— “Эл-юрт умиди” жамғармаси 
ташкил этилганига ҳам уч йил бўлди. 
Жамғарма томонидан шу вақт орасида 
амалга оширилган ишлар салмоғи нима-
ларда кўринади?

— Ўтган давр мобайнида иқтидорли ва 
истиқболли мингга яқин ёшларимиз “Эл 
юрт умиди” жамғармаси стипендиати деган 
юксак мақомга эга бўлиб, АҚШ, Буюк Бри-
тания, Германия, Франция, Япония каби 30 
дан ортиқ энг илғор мамлакатнинг 200 дан 
зиёд университети, илмий марказлари ва 
нуфузли компанияларида таълим олишди. 
Бугунги кунда улар таълим, илмий тадқиқот-
лар, соғлиқни сақлаш, давлат ва хўжалик 
бошқаруви ҳамда иқтисодиётнинг турли 
соҳа ва тармоқларида самарали фаолият 
юритмоқда. 

Бундан ташқари, 94 нафар стипендиа-
тимиз илғор давлатларнинг нуфузли уни-
верситетларда таълим олмоқда. Умид қи-
ламизки, улар ҳам яқин ойларда таълим 
жараёнини тугатиб, мамлакатимиз ривожи-
га ҳиссаларини қўшади.

“Элюрт умиди” жамғармаси битирувчи-
лари олий таълим, илмий тадқиқотлар, соғ-
лиқни сақлаш, давлат бошқаруви ва иқти-
содиётнинг етакчи тармоқларига қуйидаги 
йўналишларда янги билим, кўникмалар ва 
инновацион ечимлар олиб кирмоқда:

– соғлиқни сақлаш тизимида онкологик 
ва урологик касалликларни ядровий техно-
логиялар орқали даволаш борасида Буюк 
Британия, Германия ва Россия илғор клини-
калари тажрибасидан фойдаланиш;

– вирусли эпидемиялар шароитида ин-
фекцион касалликларни даволашда, пери-
натал тиббиётда, замонавий гинекологияда 
ривожланаётган мамлакатлардаги илғор 
хорижий технологиялар ва ечимлардан 
фойдаланиш; 

– бошқарув ва иқтисодиёт тармоқларини 
рақамлаштириш ва уларда АКТни жорий 
этишнинг илғор хорижий тажрибасини ўрга-
ниш ва Ўзбекистонга жорий этиш;

– экспериментал биокимё, қишлоқ хўжа-
лиги ва тупроқшунослик, архитектура, ди-
зайн ва мода ҳамда бошқа соҳаларда илғор 
назарий билимлар ва амалий кўникмаларни 
олий таълим соҳасида кадрлар тайёрлаш 
жараёнларига татбиқ этиш;  

– молия (фонд) бозорларида замона-
вий биржалар фаолият юритишининг ин-
новацион ечимлари, биржаларда рақамли 
технологиялардан фойдаланишнинг илғор 
тажрибаси (АҚШ ва Буюк Британия мисо-
лида);

– ёшларга хорижий тилларни (хусусан, 
инглиз, немис ва француз) ўқитишнинг ин-
новацион таълим технологияларини татбиқ 
этиш ва бошқалар.

Бизнинг хорижда таълим олиш ва стажи-
ровка ўташ дастурларимиз танлов асосида 
ташкил этиладиган ва жамғарма томони-
дан молиялаштириладиган лойиҳалардан 
ташқари хорижий ҳамкорларимиз грантлари 
асосида молиялаштириладиган дастурлар 
билан бойиб бормоқда. Жумладан, 2019 
йилда шундай дастурлар орқали 13 нафар 
магистратура талабамиз Германиянинг энг 
нуфузли компанияларида 3 ойлик стажи-
ровкадан ўтиб келди. Жорий йилда эса 45 
нафар ёш иқтидорли профессорўқитувчи 
учун АҚШнинг нуфузли университетларида 
4 ойлик стажировка ташкил этилиши кўзда 
тутилмоқда.

Ўзаро манфаатли ҳамкорлик 
алоқаларимиз кундан кунга 
кенгайиб боряпти. АҚШ, 
Буюк Британия, Германия, 
Испания, Италиядаги 
ҳамкорларимиз жуда 
пухта тайёргарлик кўрган 
қатор стипендиатларимиз 
ўқиши ва стажировкаси 
учун 20 фоиздан 50 
фоизгача чегирма, баъзи 
ҳолларда эса тўлиқ бепул 
ўқиш ёки стажировка 
ўташ шароитларини 
таклиф этмоқда. 2020 
йилдан бошлаб хорижий 
ҳамкорларимиз сафини 
Австралия, Янги 
Зеландия, Сингапур каби 
илғор давлатлар билан 
кенгайтириш устида 
ишлаяпмиз.

“Элюрт умиди” жамғармаси фаолияти 
фақат хорижда таълим дастурларини амал-
га ошириш билан чекланмайди. Фаолияти-
мизни янада кенгроқ ёритиш учун  турли он-
лайн конференция ва семинарлар ташкил 
этяпмиз, уларнинг натижалари бўйича ом-
мавий ахборот воситаларида маълумотлар 
бериб борилмоқда. 

Фурсатдан фойдаланиб, “Элюрт умиди” 
жамғармаси фаолиятини кенг оммага, хусу-
сан, жонажон Ўзбекистонимизнинг халқаро 
нуфузини янада оширишга бел боғлаган 
ёшларга етказишда беқиёс кўмак бераётган 
“Янги Ўзбекистон” газетаси таҳририятига ўз 
миннатдорлигимизни билдирамиз.

  — Ёшлар жамғарма кўмагида таълим 
олаётган ва малака ошираётган хориж 
олий таълим ёки илмий-тадқиқот муас-
сасалари қандай мезонлар асосида тан-
ланади? 

— Ҳозир стипендиатлар томонидан тан-
ланган олий таълим ёки илмий муассаса, 
қоида тариқасида, тан олинган халқаро 
ташкилотлар рейтингига кўра, жаҳондаги 
энг яхши 500 талик ёки танланган фан йўна-
лиши бўйича энг яхши 200 талик рўйхатига 
кирган бўлиши кераклиги белгиланган. 

Айни пайтда рейтингларга кирмаган, 
аммо баъзи алоҳида соҳалар бўйича етакчи 
бўлган хориждаги нуфузли, ўз йўналиши-
да етакчи университетлар, илмий марказ-
лар, турли вазирлик ва агентликлар ҳамда 
компания, ташкилотлардан ташкил топган 
қўшимча рўйхатни шакллантириш, ушбу 
рўйхатда келтирилган ташкилотларга сти-
пендиатларни таълим олиш, шунингдек, 
стажировка ўташ учун юборишга рухсат бе-
риш режалаштирилмоқда. 

Шу билан бирга, жамғарма эндиликда ўз 
расмий сайтида стипендиатлар учун тав-
сия этиладиган таълим, илмий ва бошқа 
муассасалар, вазирликлар, ишлаб чиқа-
риш, инновацион компаниялар ва бошқа 
ташкилотларнинг рўйхатини эълон қилиш 
амалиётини кўзда тутмоқда. Ушбу рўйхат 
жамғарма томонидан, биринчи навбатда, 
таълим соҳалари бўйича базавий олий 
таълим муассасаларининг, етакчи илмий 
марказлар, шунингдек, манфаатдор ва 

мутасадди вазирликлар, идоралар ҳамда 
ташкилотларнинг таклифлари асосида 
 шакл лантирилади.

Стипендиат томонидан танланган хори-
жий таълим, илмий ёки бошқа муассасалар 
кўрсатилган рўйхатдан жой олмаган бўлса, 
жамғарма васийлик кенгашининг қарори 
асосида стипендиатга ўзи танлаган муас-
сасада таълим дастуридан ўтишига рухсат 
бериш мумкин. Умид қиламизки, мазкур 
таклифларимиз 2020 йилги танловларда 
катта аҳамиятга эга бўлади.

— Номзодларни танлаб олиш ме-
ханизми қанчалик шаффоф, қанчалик 
очиқ?

— Бу махсус комиссиялар томонидан 
амалга оширилади. Комиссияларнинг шах-
сий таркиби ва иш тартиби жамғарманинг 
васийлик кенгаши томонидан ҳар бир тан-
лов учун алоҳида тасдиқланади.

Комиссиялар таркибига республиканинг 
турли давлат ташкилотлари, миллий ва 
халқаро таълим, илмий муассасалар ҳамда 
халқаро ташкилотлардан малакали, ўз соҳа-
сида бой тажрибага эга бўлган маҳаллий ва 
хорижий мутахассислар эксперт сифати-
да жалб қилинади. Танлов комиссиялари 
фаолиятида АҚШ, Буюк Британия, Канада, 
Япония, Жанубий Корея ва бошқа нуфузли 
давлатлар университетларда таълим олган 
ва амалиёт тажрибасига эга бўлган ватан-
дошларимиз, “Юксалиш” умуммиллий ҳара-
кати ва “Буюк келажак” экспертлар кенгаши 
аъзолари ҳам иштирок этади.

Юқоридагилардан ташқари, танлов 
жараёнларида инсон омили иштирокини 
камайтириш мақсадида номзодларнинг хо-
рижий тилни билиш ҳамда интеллектуал са-
лоҳиятини аниқлаш босқичлари Вазирлар 
Маҳкамаси ҳузуридаги Давлат тест маркази 
томонидан тест шаклида ўтказиб келин-
моқда. Шунингдек, барча танлов босқичла-
рини ўтказиш ва баҳолаш махсус баёнлар 
асосида юритилади ҳамда видеоёзувларга 
тушириб борилади. Ушбу видеоёзувлар би-
рор номзод томонидан апелляция шикояти 
берилганда апелляция комиссияси томони-
дан кўриб чиқилади.

Албатта, ҳар бир танлов жараёнига хос 
равишда “Элюрт умиди” жамғармаси сти-
пендия танловларида ҳам 100 дан ортиқ 
апелляция аризаси кўриб чиқилиб, уларнинг 
бир қанчаси қаноатлантирилди. Биз бу жа-
раёнга табиий ҳол сифатида қараймиз, шу 
билан бирга, имкон қадар апелляцияга эҳти-
ёж бўлмаслигига ҳаракат қиляпмиз. Хусусан, 
стипендия танловларини янада соддалашти-
риш, уларнинг босқичларини қисқартириш 
ҳамда танловга қадар номзоднинг тайёр-
гарлигини мотивациялаш борасида аниқ 
таклиф ва тавсиялар ишлаб чиқиб, тегишли 
қарор қабул қилиниши  жараёнидамиз. 

Ҳозир танловни янада соддалаштириш 
ҳамда шаффофлигини ошириш мақсадида 
танлов жараёнлари 4 босқичдан 2 босқичга, 
яъни номзодлар хорижий тилни билиши ва 
хорижий ОТМга қабул қилинганликларини 

тасдиқловчи ҳужжатларни олдиндан тақдим 
этишлари талаб этилиши режалаштирил-
моқда. Бунда жамғарма фақатгина ном-
зодларнинг ҳужжатларини қабул қилади ва 
комиссия томонидан номзоднинг ўз мута-
хассислиги бўйича билим даражаси, интел-
лектуал қобилияти, шунингдек, дунёқараши 
кенглиги ҳамда Ўзбекистон ривожланиши-
нинг устувор йўналишлари ва амалга оши-
рилаётган ислоҳотлар мазмунмоҳиятини 
билишини аниқлаш бўйича суҳбат ўткази-
лади. Ушбу соддалаштириш номзодларга 
янада қулайлик олиб келади, деб ўйлаймиз.

— Хорижга турли таълим йўналишла-
ри бўйича ўқишга юбориладиган ёшлар-
нинг мамлакатимизга қайтиб келишига, 
келганидан сўнг ислоҳотлар жараёнида-
ги иштирокини таъминлашга қаратилган 
механизмлар борми?

— Хорижда таълим олиш учун номзод-
ларни танлов асосида танлаб олишни ўт-
казиш тартиби тўғрисидаги низомга кўра, 
магистратура ёки докторантура дастури 
бўйича хорижда таълим олган стипенди-
ат олий таълим ёки илмий муассасада, 
шунинг дек, вазирликлар, идоралар ва бош
қа давлат ташкилотларида эгаллаган му-
тахассислиги бўйича 5 (беш) йилдан кам 
бўлмаган муддатда узлуксиз ишлаб беради.

Шунингдек, стипендиатни ўқитишга 
сарфланган барча харажатлар суммаси 75 
минг АҚШ долларидан ошганда узлуксиз 
ишлаб бериш мажбурияти 7 (етти) йилгача 
этиб белгиланиши мумкинлиги келтирилган.

Қолаверса, низомда хорижда малака 
ошириб ёки стажировка ўтаб келган стипен-
диатга 3 (уч) йилдан кам бўлмаган муддат 
давомида ишлаб бериш мажбурияти юкла-
ниши белгиланган.

Юқоридаги нормалар ижросини сама-
рали таъминлаш мақсадида 4 томонлама 
(“Элюрт умиди” жамғармаси, стипендиат, 
иш берувчи ва кафиллар) шартнома имзо-
ланади. Мазкур шартнома шартларини буз-
ган шахсларга  жамғарма томонидан сарф-
ланган барча харажатларни тўлиқ қоплаб 
бериш талаби қўйилади.

Шартнома шартларига мувофиқ, сти-
пендиат таълим дастурининг тўлиқ курсини 
тамомлагач, тегишли диплом ёки сертифи-
катни олган кундан бошлаб 30 (ўттиз) кун да-
вомида Ўзбекистон Республикасига қайтиб 
келиш билан бир қаторда 10 (ўн) кун ичида 
иш берувчининг муассасасида меҳнат фао-
лиятини бошлаши, жумладан, белгиланган 
муддатда эгаллаган мутахассислиги бўйича 
тўлиқ бандлик режимида узлуксиз ишлаб 
бериш мажбурияти юкланади.

Шунингдек, стипендиат мамлакатимизга 
қайтиб келгач, меҳнат фаолиятини самара-
ли ташкил этиши ва амалга ошириши, юрти-
миздаги ислоҳотлар жараёнидаги иштироки 
“Элюрт умиди” жамғармаси томонидан иш 
берувчи билан ҳамкорликда доимий мони-
торинг қилиб борилади.

 “Элюрт умиди” жамғармаси ташкил 
этилгандан буён хорижда таълим олиб, Ўз-
бекистонга қайтишдан бош тортган стипен-
диат бўлгани йўқ. 

Бир вақтлар собиқ “Умид” жамғармаси 
орқали хорижда ўқиб, кейинчалик Ўзбекис
тонга қайтмаган турли стипендиатлар бўл-
ган. Уларга сарфланган барча харажатлар 
қоплаб берилган бўлсада, асосий мақсад 
– Ўзбекистонга юқори малакали кадрларни 
етказиб бериш масаласи тўлиқ бажарилмай 
қолган.

Шу сабабли биз бу масалага жуда жид-
дий қараяпмиз. Хусусан, хорижга ўқиш-
га юбораётганда учинчи шахсларнинг, 
жумладан, банклар ёки бошқа молиявий 
ташкилотларнинг кафолати масаласида 
айрим янгиликлар киритилиши муҳокама 

этиляпти. Стипендиатимизнинг хорижда 
таълим олишига сарфланадиган маблағ 
тўлалигича давлат бюджети, яъни халқнинг 
маблағи экан, бизда мазкур маблағлардан 
самарали фойдаланиш, беҳуда ишлатили-
шининг олдини олиш, шартнома шартлари-
ни бузганлардан молиявий харажатларни 
тўлиқ давлат бюджетига қайтариш масала-
лари доим долзарб бўлиб қолаверади.

— Жамғарма олдига қўйилган мақ-
садларни тўлақонли амалга оши-
ришга тўсқинлик қилаётган ҳолатлар 
 мавжудми?

— Сиз бизни бугунги кунда анча ўйлан-
тириб келаётган, доимий назоратимизда 
бўлган масалаларни эслатяпсиз. Албатта, 
айрим объектив ва субъектив муаммолари-
миз мавжуд ва биз уларнинг ечими устида 
мунтазам ишлаяпмиз.

Ҳозирги кундаги энг долзарби глобал 
пандемия, хорижга чиқиш ва киришдаги 
муаммолардир. Барча хорижий ҳамкорла-
римиз ўқишга, малака оширишга ва ста-
жировка ўташга қабул қилишни тўхтатган, 
хорижга самолётлар учмаяпти. Буни ҳам-
мамиз яхши биламиз. Шу сабабли ҳам биз 
стипендия танловларини ҳали эълон қилга-
нимиз йўқ. Умид қиламизки, глобал панде-
мия муаммоси яқин ойларда астасекин ўз 
ечимини топади, ёшларимиз яна хорижга 
ўқишга ва стажировкага кетиш имкониятига 
эга  бўлади.

Танлов жараёнларининг 
барча учун очиқлиги, 
танловнинг узлуксизлиги 
ва танлов босқичлари 
соддалаштирилиши ҳам 
ҳал этилиши керак бўлган 
масала. Бу борада биз 
барчанинг, иш жойи, ўқиш 
жойи ва яшаш жойидан 
қатъи назар, “Эл-юрт 
умиди” жамғармаси 
стипендияси талабларини 
қабул қилса, танловларда 
бемалол иштирок этишига 
йўл очмоқдамиз.

Яна бир жиҳат борки, нуфузли рейтинг 
ташкилотларининг рўйхатига асосан уни-
верситетлар, илмий тадқиқот ишларига 
катта аҳамият берадиган олий таълим му-
ассасалари киритилади. Бу эса амалиёт 
билан яқин ҳамкорликка эътибор қарата-
ётган олий таълим муассасалари, хусусан, 
саноат, тиббиёт, туризм ва бошқа амалий 
соҳалар билан яқиндан ишлаётган илмий 
амалий йўналишдаги марказлар докторан-
тураси ва магистратурасида ёшларимиз-
нинг таълим олиши ва илмий тадқиқотлар 
олиб боришини анча чеклаб қўйганди. Биз 
бу борада аниқ таклиф ва тавсиялар тай-
ёрлаб, уларнинг амалиётга жорий этилиши 
устида ишлаяпмиз.

— Хориждаги ватандошлар, шунинг-
дек, таълим олаётган ёшлар билан ўза-
ро ҳамкорлик йўлга қўйилганми?

— Айни дамда турли хорижий давлат-
ларда фаолият юритаётган, катта илмий 
ва амалий тажрибага эга бўлган ватандо-
шлар маълумотларининг электрон реестри 
шакллантирилган.

Шу йилнинг 14 мартида АҚШ, Канада, 
Бельгия, Австралия, Жанубий Кореяда ис-
тиқомат қилаётган, катта илмий ва амалий 
тажрибага эга 16 нафар ватандошимиз би-
лан “Элюрт умиди” жамғармаси ҳузурида-
ги халқаро экспертлар кенгашининг таъсис 
видеоконференцияси ўтказилди. 

Халқаро экспертлар кенгашнинг асосий 
мақсади мамлакатимиз олий таълим ти-
зимини ривожлантиришга оид таклифлар 
ва уларни олий таълим муассасалари 
амалиётида кенг қўллаш механизмлари-
ни ишлаб чиқиш, олий таълимга оид меъ-
ёрийҳуқуқий ҳужжатларнинг экспертизаси-
ни ўтказиш асосида олий таълим сифатини 
оширишга кўмаклашишдан иборат.

Кенгашга АҚШ, Канада, Буюк Британия, 
Австралия, Германия, Япония, Бельгия, 
Жанубий Корея ва бошқа давлатларда 
профессионал фаолият юритаётган 25 

 нафар ватандош олим ва эксперт аъзо 
бўлиб, улар томонидан Ўзбекистон олий 
таълим тизимига амалийуслубий ёрдам 
лойиҳалари бошланган. 

Шунингдек, собиқ “Умид” жамғармаси 
битирувчилари ўртасида доимий мулоқот 
қилиш учун платформа яратиш, уларни 
Ўзбекистонда амалга оширилаётган кенг 
кўламли ислоҳотлар, айниқса, давлат бош
қаруви ва иқтисодиётни модернизация қи-
лиш соҳаси билан таништириш мақсадида 
мамлакатимиз раҳбарияти бу жамғарма 
стипендия дастурлари битирувчиларининг 
биринчи халқаро конференциясини ўтка-
зишни таклиф этган эди.

Халқаро конференция 2020 йил 34 
январь кунлари Тошкент шаҳрида бўлиб 
ўтди. Унда жами 440 га яқин иштирокчи 
қатнашди, уларнинг 260 нафари “Умид” 
жамғармаси битирувчиларидир. 

— Бу йилги стипендия танлови бўйи-
ча қандай режалар қилинмоқда, танлов-
нинг эълон қилиниши борасида аниқ 
муддатлар белгиланганми?

— Бу йилга анча катта режалар қилган-
миз. Хусусан, “Элюрт умиди” жамғармаси 
фаолияти ва стипендия танловлари тарти-
бини тубдан қайта кўриб чиқяпмиз. 

Жамғарма томонидан республикамиз-
даги таълим ва илмий муассасалар ҳамда 
вазирлик ва идораларнинг хорижда таъ-
лим олиш дастурларига бўлган реал эҳти-
ёжи ўрганиб чиқилди. Бугунги кунга келиб, 
юқорида қайд этилган тизимларнинг жами 
3 951 ўринга эҳтиёжи мавжудлиги, жумла-
дан, таълим соҳасида 2 288 ўрин, фан ва 
илмийтадқиқотлар соҳасида 132 ўрин, соғ-
лиқни сақлаш соҳасида 320 ўрин, давлат 
бошқаруви соҳасида 870 ўрин, иқтисодиёт-
нинг истиқболли тармоқлари соҳасида 341 
ўринга эҳтиёж борлиги аниқланган.

2020 йилнинг Илм, маърифат ва рақам-
ли иқтисодиётни ривожлантириш йили деб 
эълон қилиниши муносабати билан “Элю-
рт умиди” жамғармаси томонидан 700 дан 
зиёд профессорўқитувчи, педагог, илмий 
ходим ва соҳалар мутахассисларининг 
дунё нинг етакчи олий таълим муассаса-
лари, илмий марказлари ва бошқа ташки-
лотларида таълим олишлари, стажировка 
ўташлари ва малака оширишларини таш-
кил этиш кўзда тутилган. 

Шу билан бирга, математика, кимё, био-
логия ва геология фанлари йўналишла-
рида хорижда таълим олиш, стажировка 
ўташ ва малака ошириш учун 300 ўринга 
мўлжалланган стипендия квоталари ажра-
тиш борасида аниқ режаларимиз мавжуд.

Таъкидлаш жоизки, бугунги кунда 
COVID19 пандемиясига қарши кураш бў
йича хорижий давлатлар, шунингдек, рес
публикамизда эълон қилинган карантин 
муносабати билан “Элюрт умиди” жамғар-
масининг амалдаги нормативҳуқуқий 
ҳужжатларига мувофиқ таълим дастур-
лари бў йича стипендия танловларини 
эълон қилиш ва номзодларни танлов 
асосида саралаб олиш муддатларига те-
гишли ўзгартириш лар киритилиши тақозо 
 этилмоқда.

Жумладан, етакчи хорижий олий таъ-
лим ва илмий муассасаларда таълим олиш 
муддатининг ҳар йили августсентябрь ой-
ларидан анча кечикиб бошланишини ино-
батга олган ҳолда жамғарманинг таълим 
дастурлари бўйича стипендия ғолиблари-
ни ушбу муддатларга қадар аниқлаш ва 
молиялаштиришни амалга ошириш ишла-
ри режалаштирилмоқда. 

Бу борада биз АҚШ, Канада, Европа ва 
Осиё қитъалари етакчи давлатлари ҳамда 
Австралиядаги ҳамкорларимиз билан до-
имий мулоқотдамиз. Умид қиламизки, гло-
бал пандемиянинг тез муддатларда барҳам 
топиши иқтидорли ва истиқболли ёшлари-
миз учун дунёнинг энг илғор университет-
лари, илмий марказлари, компаниялари 
ва бош қа ташкилотларига таълим олиш, 
илмий тадқиқот ўтказиш, стажировкадан 
ўтиш ва малака оширишга боришлари учун 
кенг йўл очиб беради.  

“Янги Ўзбекистон” мухбири 
Аброр УМАРҚУЛОВ суҳбатлашди.   

ОНА ВАТАННИНГ УМИДЛИ ЁШЛАРИ 

Президентимизнинг 2018 
йил 25 сентябрдаги “Эл-
юрт умиди” жамғармасини 
ташкил этиш тўғрисидаги 
фармони иқтисодиётимиз 
тармоқларини илғор 
хорижий университетлар, 
илмий марказлар ва 
турли компанияларда 
соҳани чуқур ўрганган 
ёш мутахассислар билан 
таъминлашнинг мустаҳкам 
институционал пойдеворини 
яратди. Албатта, мазкур 
мақсадларнинг қанчалик 
амалга ошиши жамғарма 
фаолиятига, иқтидорли 
ёшларни тўғри танлаш ва 
уларни тўғри йўналтириш 
борасидаги ишларининг 
очиқ ва шафофлигига 
боғлиқ. Мазкур масалалар 
бўйича жамғарма директори 
Адҳам БЕКМУРОДОВ билан 
суҳбатлашдик.

Мустақиллигимизнинг 29 йиллигига

30 дан ортиқ илғор давлатларнинг 200 дан зиёд университети, 
илмий марказлари ва нуфузли компанияларида таҳсил олишди

Қанотлари остидан шамолларга қўшиқ айтишга имкон берган озод қушлар Адиблар 
хиёбони осмонида чаҳ-чаҳлашиб, ватанимиз тупроғида яна бир маърифат бўстони, 

илм маскани яратилганига шукроналар айтаётганга ўхшайди.
МАЪНАВИЯТ

Хиёбонда ҳайкали қўйилган улуғ адиб-
лар қаторида Ўзбекистон халқ шоири, Дав-
лат мукофоти лауреати, Меҳнат Қаҳрамони 
Зулфия хоним Исроилова ҳам бор. Шоира 
“Халқимга айтар сўзларим” шеърида қал-
би қўридаги фахр ва ифтихор туғёнларини 
“Менга Навоийдан айтинг алла деб, Лут-
фийдан онгимга зиё таратдинг. Қийналган 
оламга бўлгин далда деб, Асли ўзинг мени 
шоир яратдинг”, дея ёзганида худди бугунги 
куннинг руҳи, янги даврнинг нафаси бир кун 
келиб қалбларимизга шижоат ва таскин бе-
ришини билгандек. Ёки “Ёш шуур, курашчан 
туйғулар билан Сенинг тақдирингга маҳкам 
туташдим”, “Кўзим устидасан бу туғёнли 
дам”, дея халқига, юртига изҳори дил қила 
туриб битган “... Сўз энг қиммат, энг бокира 
ноёб бир неъмат”, деган сатрларини эсласак, 
хиёбондаги буюк алломаларимизнинг ёруғ 
хотирасига берилган таърифга ўхшайди. 
Ҳазрат Навоий, Фузулий, Лутфий лирикаси-
ни севиб ёд этган Зулфияхоним шеърлари-
ни халқимиз, ўзбек аёллари бағрига босиб 
ўқийди. Зулфияхонимга ўхшашни истайди, 
унга ҳавас қилади. Ёруғ дардли сатрлари-
дан ўз дардларига малҳам олади. Шоира 
ана шундай муқаддас сўз туфайли милли-
онлаб инсонлар қалбида муҳаббат уйғотди. 
Аслида ҳам сўз — инсон қадрқимматини 
юксалтиргувчи илоҳий куч, сўз — дунёлар-
ни дунёларга боғлайдиган олтин занжир, сўз 
— улуғ мақсадларга чорлайдиган машъала. 
Сўзнинг буюк неъмат эканини шоира ўзининг 
ҳижрон ва айрилиқ азобида тобланган умр 
йўлидаги меҳнатлари орқали, шогирдлари ва 
мухлисларига, келажак ёш авлодларга ота-
шин муҳаббат ва ҳижрон азобини куйлашда 
чархланган ўткир қалами билан исботла-
ди. Халқимизнинг оташин шоири, ватан ва 
муҳаббат куйчиси Ҳамид Олимжондек умр 
йўлдошидан айрилган шоира, бир қарасанг, 
тақдирнинг кутилмаган зарбаларидан, айри-
лиқ изтиробларидан қабарган, баъзан эса 
аламли дунёнинг ғамлар бўҳронида адл тур-
ган ва миллат аёлининг буюк сиймосини на-
моён этган шахс ва шоир қалби билан собит 
ва мардонавор сўз майдонига чиқди. “Ҳаёт 
варақлари” номли илк китоби билан Ҳамид 
Олимжондек шоирнинг назарига тушган Зул-
фияхоним ўз дардларини ўзи елкалаган ҳол-
да ўзгалар бахтидан бахтли бўлиб яшади. 

Зулфияхоним шеърларида қор тагидан 
боққан майсанинг таровати каби самимий-
лик, инсонийлик, назокат ва нафосат нафаси 
уфуриб туради. Шоиранинг “Она қалби оёққа 

Шу нуқтаи назардан қарасак, мил-
латимиз таълими тарихида ҳам Са-
марқанд алоҳида ўрин тутади, деган 
хулосага келамиз.

Бундай дейишга, албатта, етарли 
асослар мавжуд. 

Бунинг мисолида бобокалонимиз 
Мирзо Улуғбекнинг давлат раҳбари 
сифатида таълим, илмфан ва маъ-
рифат соҳасида юритган сиёсатидан 
баъзи намуналарни келтириш етар-
ли, деб ўйлайман. Аввало, Мирзо 
Улуғбек топшириғи билан ҳудудлар-
да, жумладан, Самарқанд, Ғиждувон, 
Бухоро, Марв ҳамда бошқа шаҳар-
ларда таълим ва маърифат маркази 
вазифасини бажарувчи мадрасалар 
қурилганини таъкидлаб ўтиш ло-
зим. Қолаверса, Мирзо Улуғбекнинг 
Самарқандда яратган илмий макта-
би жаҳон цивилизацияси ривожига 
оламшумул ҳисса қўшганини эслаб 
ўтиш зарур. Бу илмий мактаб дунё 
ҳамжамияти томонидан нечоғлиқ 
юқори баҳоланганини XVII асрда 
яшаган Ғарб астрономи Ян Гевелий 
(16111687)нинг икки гравюрасида 
Мирзо Улуғбек жаҳоннинг энг буюк 
фалакиётшунос олимлари қаторидан 
жой олганидан ёки академик Тош-
муҳаммад Қори Ниёзийнинг “Улуғбек 
астрономия мактаби” номли китоби 
1950 йилда биринчи бўлиб рус тили-
да Москвада чоп этилганидан ва ўша 
даврнинг нуфузли мукофотига муно-
сиб топилганидан ҳам билиш мумкин.

Мирзо Улуғбек илмий мактаби 
вакиллари нафақат фалакиётшу-
нослик, балки математика, тарих, 
тиббиёт, мусиқа ва адабиёт йўна-
лишларида ҳам изланишлар олиб 
борган. Хусусан, бу илмий мактабда 
математикага биринчи бўлиб ўнли 
касрлар киритилган ва улар устида-
ги амал қоидалари ишлаб чиқилган. 
“Манфий” ва “мусбат” атамалари ки-
ритилган, сондан ихтиёрий натурал 
даражали илдиз чиқаришнинг бир 
неча усуллари топилган. Улуғбек ил-
мий мактаби вакиллари томонидан 
“П” (пи) сонининг вергулдан кейин 
17 та рақамгача аниқланиши ва бир 
градуснинг синусини ҳисоблаш усу-
лининг ишлаб чиқилиши эса тақри-
бий ҳисоб назариясига катта ҳисса 
бўлиб қўшилди. Астрономия бўйича 
олиб борилган тадқиқотлар натижа-
сида ясси ва сферик тригонометрия 
ривожланди. Евклиднинг V посту-
лати бўйича олиб борган изланишла-
ри эса ноевклид геометрия вужудга 
келиши учун ҳам хизмат қилди.

Таниқли олим, академик Ботур-
хон Валихўжаевнинг 2001 йили чоп 
этилган “Самарқандда олий таълим 
— мадрасаи олия — университет та-
рихидан лавҳалар” китобида Шарқ 
илмфани ривожида мадрасалар-
нинг тутган ўрни ва улардаги ўқув 
жараёни хусусида баҳс юритилиб, 
хусусан, Самарқандда мадраса ва 
мадрасаи олиялар тарихига назар 

МИРЗО УЛУ)БЕК ИЛМИЙ 
МАКТАБИ ВОРИСИ

Олий таълим

ташланган. Ҳозирги университет-
ларга уларнинг вориси сифатида қа-
ралиши ҳақида фикр билдирилган. 
Самарқанд давлат университети 
ректори, техника фанлари доктори, 
профессор Рустам Холмуродов 
“Янги Ўзбекистон” газетасига берган 
интервьюсида бу фикрни ривожлан-
тириб, Самарқанд давлат универ-
ситети Улуғбек илмий мактабининг 
вориси эканини исботлаб берган. 
Албатта, бу хулосага ҳеч қандай 
шакшубҳа йўқ. Самарқанд давлат 
университети Мирзо Улуғбек илмий 
мактабининг муносиб вориси сифа-
тида мамлакатимиз олий таълим 
муассасалари орасида етакчи ўрин-
да туради. Бу даргоҳда ҳозир мате-
матика соҳасида олтмишдан ортиқ 
профессорўқитувчи, жумладан, бир 
академик ва ўн беш нафар фан док-
тори фаолият кўрсатиб, математик 
анализ, функционал анализ, алгеб
ра, дифференциал тенгламалар, 
математик физиканинг нокоррект 
масалалари, амалий математика, 
механика ва бошқа йўналишлар 
бў йича салмоқли илмийтадқиқот 
ишлари олиб бормоқда. Дунёнинг 
етакчи илмий марказлари билан юқо-
ри даражали илмий алоқалар йўлга 
қўйилган. Ҳар йили математиканинг 
турли йўналишлари бўйича халқаро 
конференциялар ўтказилади.

Бу олий таълим муассасаси на-
фақат бугун, балки аввалдан ҳам 
республикамиз халқ хўжалигига му-
тахассислар тайёрлашда етакчилик 
қилган. Унда 1930 йилдан кейин таҳ-
сил олган ўттизга яқин мутахассис 
Фарғона давлат университети(1991 
йилгача Фарғона давлат педагогика 
институти бўлган)да масъул лаво-
зимларда фаолият кўрсатган. Фан 
доктори ва фан номзоди илмий да-
ражаларини олган, баъзилари эса 
ўз илмий мактабини яратган. Булар-
дан, айниқса, Ўзбекистонда хизмат 
кўрсатган фан ва техника арбоби, 
профессор Ж.Каримовнинг Фарғо-
на давлат педагогика институтида 
математика фанини ривожлантириш 
ва математик кадрлар тайёрлашда-
ги хизматлари беқиёсдир. У киши 
1950 йиллардан бошлаб Фарғона 
давлат педагогика институтида ил-
мий кадрлар тайёрлай бошлаган. 
Унинг саъйҳаракатлари билан 1960 
йили Фарғонада математика бўйича 
илмий мактаб ташкил топди. Ҳозир-
ги кунда Ж.Каримов илмий мактаби-
нинг муносиб давомчилари Фарғона 
давлат университетида математи-
канинг турли соҳалари бўйича сер-
маҳсул фаолият кўрсатмоқда. Бу 
мисоллар шу кунларда 600 йиллиги 
нишонланаётган Самарқанд дав-
лат университетининг Фарғонада 
олий маълумотли педагогик ва ил-
мийпедагогик кадрлар тайёрлаш-
га муносиб таъсир кўрсатганининг 
 далилидир.

Аҳмаджон ЎРИНОВ,
Фарғона давлат университети профессори, 
физика-математика фанлари доктори

Самарқанд — кўҳна ва навқирон шаҳар. Тарихимизнинг 
қайси жабҳасини ўрганишни бошласак, илдизлари 
Самарқандга бориб тақалади. Чунки бу шаҳар 
миллатимиз тарихида муҳим ўрин эгаллаган Амир 
Темурдек адолатли давлат арбоби, енгилмас саркарда ва 
тенгсиз бунёдкорга, Мирзо Улуғбекдек маърифатпарвар, 
қомусий олим ва дунёвий илм тарафдорига ҳамда бошқа 
олиму фузалоларга бешик бўлган. 

турса, Ўғлим сира бўлмайди уруш...” деган 
сатрларидан таъсирланиб, “Дунё оналари” 
деб номланган шеърни ёздим. То бугунгача 
шоиранинг ҳар бир шеърини ўқиганимда, 
туғилажак янги шеърларимга 
йўл очади ва ёруғ руҳ беради, 
десам ўрнида айтган бўламан.

Шоира тунларни тонглар-
га, тонгларни тунларга улаб, 
дунё адабиётининг йирик ва-
киллари Александр Пушкин, 
Михаил Лермонтов, Марварид 
Дилбозий, Габриэла Мистрал, 
Леся Украинка, Анна Ахмато-
ва, Елисавета Багряна, Мирзо 
Турсунзода, Сулаймон Рустам, 
Мустай Карим, Қайсин Қулиев 
шеър лари, Николай Алексе-
евич Некрасовнинг “Рус аёл-
лари” поэмаси, Мустай Ка-
римнинг “Ой тутилган тунда” драмаларини 
мухлисларга ўқишли қилиб етказиб, моҳир 
таржимон сифатида ҳам ҳурмат қозонади. 
Айниқса, Александр Пушкиннинг шоира 
таржимасидаги “Мен сизга ачинмайман, ва-
фосиз севгиларда”, “Агар сени алдаса ҳаёт” 
шеърлари, Анна Ахматованинг “Юртни ёв 
қўлига ташлаб кетганлар” шеъри, Мирзо 
Турсунзоданинг “Шоир”, “Ватан” шеърлари 
худди ўзбек шоирлари шеърлари каби ўзбек 
халқининг юраги тўридан жой олади. Бунинг 
сабаби эса Зулфияхонимнинг рус тилини 
пухта ўрганганлиги ва дунё минбарларида 
ўз овозига эга бўлганлигида. Шоира рус ти-
лини мукаммал билиш билан биргаликда 
она тилимизнинг мавқеини кўтаришда зий-
рак ва талабчан бўлиб, ўз она тилини севиб, 
серқирра ижод қилган. Жаҳон минбарларида 
мушоира кечаларини бошқарган. Ўша давр-
да миллатлараро дўстлик, бирдамлик, тинч
ликнинг овози баралла янграшига, ўзаро 
ишонч ришталарининг мустаҳкамланишига 
замин яратган. 

“Ўзбек шоираси Зулфиянинг қутлуғ қада-
ми туфайли Шарқ адабиётига санъаткор аёл 
кириб келди, ёш ва иқтидорли шоирлар бу-
тун бир плеядасининг овози баралла  янграй 
бош лади. Зулфия фақат ўз шеърларида гав-
даланган тўлатўкис аёл эмас, балки у мукам-
мал шахс ҳамдир. Ўз замонида шаклланиб, 
камолга етган шахс. Поэзия Зулфия учун 
ҳеч қачон шунчаки машғулот бўлган эмас...”, 
дея таъриф беради шоирага қирғиз ёзувчиси 
 Чингиз Айтматов. Буюк адиб эътироф этга-
нидек, Зулфияхоним учун шеърият шунчаки 
овунч бўлмади. Шоира чин маънода ўзбек ёш 
иқтидорларининг жарангдор янги овози эди.

Зулфияхонимнинг набираси Лола Муҳит-
динова шоиранинг таваллуд кунлари ара-
фасида мухлислар билан бўлиб ўтган учра-
шувда ўз хотираларини мана бундай баён 
этган эди: “Қиш охирлаб қолганда аямиз 
баҳорни интиқлик билан кутардилар. Бир 
нарсаларни ўйлаб, дераза ёнида туриб қо-
лардилар ёки ҳовлига чиқиб, айланиб юрар-
дилар. Баҳорни шеър билан кутиб олиш 
аямизга одат бўлган. “Баҳор келди сени 
сўроқлаб”, “Яна баҳор келди”, “Кел, баҳор”, 
“Салом, тансиқ баҳор”, “Ўрик гуллари”, “Яна 
бугун баҳорга зорман” шеърларини ўқисам, 
бундай баҳорий илҳомга маҳлиё бўламан”.

Шоира кўнглидан тўкилган марваридлар-
ни мен оппоқ лайлакқорларга ўхшатаман. 
Чунки шоира қалбидаги дардлар ҳам, ар-
монлар ҳам, бахт ва қувонч ҳам кўз олдимда 
бир хил — оқ рангда намоён бўлади. Балки 
бу шоира тақдирида битилган буюк ғам, буюк 
айрилиқ билан боғлиқдир.

Юртимизда Зулфия таваллудининг 100 
йиллиги юқори савияда нишонланган кун-
ларда шоиранинг ўзбек тилида “Сайлан-
ма”, инглиз тилида “Мен ишқ эдим”, 
қорақалпоқ тилида “Мушоира”, рус 
тилида эса “Юрагимнинг буюрганин 
ёздим” китоблари ҳамда шоира ҳаёти 
ва ижодига бағишланган “Зулфия за-
мондошлари хотирасида” китоби, ли-
рик шеърлардан тузилган гулдаста си-
фатида “Баҳор келди сени сўроқлаб” 
деб номланган ихчам китобчаси нашр 
қилинди ва яна китоб жавонларимиз-
ни безади.

Гарчи шоира бу китобларида баҳор, 
Ватанга муҳаббат, севги, уруш ва тин-
члик, дўстлик ва садоқат мавзулари-
да кўп куйлаган ва ёзган бўлсада, юқорида 
келтириб ўтилган шеърларини ёки бошқа 
асарларини битмаганида ҳам адабиётимиз-
да катта воқеа бўлган, ўзига хос поэтик, ба-
диийлиги жиҳатидан юксак руҳдаги асар ҳи-
собланган “Хотирам синиқлари” достонининг 
ўзи билангина ўзбек адабиёти саҳнида ўз 

номи ва овозига эга бўлиб қолар эди. Чунки 
достон қатағон даврининг, қаттол тузумнинг 
берган зарбалари қаршисида иродаси букил-
мас Ҳазрати инсон қиёфаси тас вирланган, 

ижтимоийиқтисодий маса-
лалар ҳақидаги ҳаққоний 
тасаввурни бера оладиган 
асарлар сирасига киради. Қо-
лаверса, достон давр фақат 
ёзувчининггина эмас, балки ўз 
шоирининг ҳам қаламини ўт-
кир, сўзини кескир қиладиган 
дарду изтиробларни, аччиқ 
ҳақиқатни тик қараб айта ола-
диган, хулоса қила оладиган 
фалсафий ва лирик кайфият 
уйғунлиги чўққисига кўтарил-
гани билан ҳам диққатга сазо-
вор асардир: 

Ёдим синиқлари, қалқ, овоз берай,
Қалқиди, юрагим, чида, бер бардош.
Қарагин титроқда — ҳаммаси жонли,
Қара, ҳаммасининг юзи қонталош.
Сочилиб кетган хотиранинг синиқларини 

йиғиб, тиклаш ва ўз овозини топишда шоира 
ўз юрагига суянади. Достонда юзи қонталаш 
миллат изтиробига таскин берувчи, даҳшатли 
йўқотишлар эвазига, кўзларидан ёш эмас, бал-
ки қон сизиб турган эркпарвар, ўз халқининг, ўз 
ватандошларининг минг йиллик орзуармонла-
ри юзага чиқаётганидан муждалар келтирган 
қалблар Ҳурриятига пешвоз чиқилади. Миллат 
оналарининг пинҳона чеккан нолаю афғонла-
рини, яккаякка ҳолда, пароканда қилиб йўқо-
тишга маҳкум этилган фидойи фарзандлари 
хотирасини тиклаш умидида, қатағон қурбони 
бўлган акаси тақдири орқали оммавий қатағон 
даҳшатларини “Норғул ўғилларинг қирилди 
қушдай, Сибирнинг нур тушмас ўрмонларида”, 
деган қонли сатрларда ифода этади. Жабр-
дийда қалб эгаси тушларию ўнгида Сибирь 
тупроқларида қолган ўзбек ўғлонларининг хо-
кини излаб, юракбағрини чок этади. Бу билан 
наинки миллатнинг ўлат теккан тана каби қақ-
шаётган томирларига, балки ўз қалбидаги га-
зак олган жароҳатларга ҳам малҳам қўймоққа 
ҳаракат қилади. 

Ошиқлик... Айрилиқ ва ҳижрон азоби-
да Ишқ дардини куйлаб, кўнгил тубидан 
дур териб шеър битмак, шеърга айланмоқ, 
шеър ларда абадий қолмоқ... шоиранинг 
ёруғ қисмати эди. Беҳиштий жаранглар — 
бу Ҳурриятнинг жарангдор қўнғироқлари, 
Ўзбекистон деган янги давлатнинг кўксида 
эсаётган озод шамолларнинг қўшиқлари 
эди. Ўз бахтини эл бахтидан кейин қўйиш, эл 
бахти учун суюниш, эл бахти учун курашиш 
шоира қисматида Увайсий момоларимиздан 
мерос фазилат бўлиб ёзилган эди. Достонда 
тизилган ҳар бир тўртликда бир дунёга етиб 
ортадиган, ҳаттоки инсон юраги кўтаришга 
ожизлик қиладиган мотам лирикаси жаранг
лайди. Бу лирик оҳанг ҳар авж пардага кўта-
рилганида шууримизга эстетик, жанговар руҳ 
бериш билан биргаликда, заҳарли дудама 
ханжар каби ҳам юракка, ҳам суякка санчи-
лади. Дафъатан, бу жароҳат инсониятнинг 
минг йиллик ғафлатда қотган томирларини 
уйғотиб юборади, ёруғ келажак учун огоҳлик-
ка чақиради:

Бўлди бас! Жангдан сўнг ҳорғин саркарда
Тирик аскарларин тизгандай қатор —
Мен тирик ҳисларим бир жойга йиғдим
Ва кучли яшашга айладим қарор.
Йиллар мобайнида айрилиқ ва ҳижрон 

азобида парчаланган хотираларини, ти-
рик ҳисларини йиғиб, тирик аскарлар каби 
урушлардан, босқинлардан, зулмлардан, 
жон бериб, жон олишдан чарчаган дунёни 
огоҳликка, курашга сафарбар этаётган лирик 

Бугун Алишер Навоий 
номидаги Ўзбекистон 
Миллий боғи ҳудудида 
барпо этилган, мўъжизавий 
назм бўстонига айланган 
муҳташам Адиблар 
хиёбонига, яъники, улуғлар 
зиёратига келаётган илм 
аҳли, ижодкорлар, ёшлар, 
кексалар, бошқа касб 
эгалари теваракка покиза 
руҳ бахш этиб турган 
улуғ устозларимизнинг 
тафаккур дунёсига, 
маънавий мероси ва 
ҳаётига янгича қизиқиш, 
меҳру муҳаббат билан 
мурожаат қилмоқдалар. 
Уларнинг ҳаёти ва ижодига 
бағишланган мақолалар, 
шеърлар, достонлар 
хиёбонда ўтказилаётган 
мушоира кечалари, 
маънавият соатлари, 
маҳорат дарслари, давра 
суҳбатлари, мусиқа 
оқшомларида баралла 
янграмоқда. 

Адиблар хиёбонидаги ўйлар 

“СЕНИ +АЛБИМ, КЎЗИМ, 
СЎЗЛАРИМ +УЧАР...”

қаҳрамон кези келганда ғафлатда ўтган кун-
лари учун ўз кўксини ўзи нимтанимта қилиш-
га чоғланади. Бу тарихий ҳақиқат кўз ўнгида 
содир бўлган ва халқни чорасиз қолдирган, 
қора ўйларга толдирган, тинка мадорини 
қуритган эди. У Истиқлолдан ёруғлик истаб 
Алпомишдек фарзандидан айрилиб, қамоқ-
хоналар эшигида адо бўлган отаонаси дар-
дини бағрига босади. Мингминг пушаймон 
ва афсуснадомат билан, “Янги ҳаёт” дебмиз 
ўша кунларни, Беталаб, бенолиш яшабмиз 
кўп йил”, дея бошидаги қора булутларни 
сидириб ташлаган, миллат тафаккурининг 
занглаган кишанларини болталаб, чин маъ-
нодаги “янги кунга” умид уйғотган халоскори 
— Истиқлолни, Ҳурриятни олқишлайди:

Келдинг-эй, Истиқлол, истиқбол бўлиб,
Қалбимга насиминг билан йўл солдинг.
Сен шу ҳур назмга ихтиёр бериб,
Мен оғир булутдек бир ёғиб олдим...
Ҳуррият, келдинг-эй, ал-омон келдинг, 
Сени қалбим, кўзим, сўзларим қучар. 
Вақт етса, шу халққа қолар дафтарим, 
Вақт етса, бу ёқда қолар дардларим.
Бу сатрлар Зулфияхоним таваллудининг 

80 йиллик айёмида “Туркистон” саройида 
шоиранинг ўз овози билан янграган эди. 
Менинг эса йиллар ўтсада, ёш талаба кўнг
лимда “Туркистон” саройида ҳайратланиб 
тинглаганим ўша жарангдор, шикаста ва 
ўтли овоз билан ўқилган “Хотирам синиқла-
ри” достони ҳалиҳамон Турон оналарининг 
миллатни уйғотувчи жанговар қўшиғи бў-
либ янграб туради. Адабиётга, шеъриятга 
ихлосманд халқимизнинг юраги бўлиб уриб 
туради. Шоиранинг юрак дардлари, армон-
лари, орзумақсадлари битилган сатрларга 
тўла дафтарлари ҳамон мухлислари қўлида. 
 Сатрлари — издошлари ёш зулфияхонимлар 
тилида. Дардлари йиллар ортида қолди... 

Қанотлари остидан шамолларга қўшиқ 
айтишга имкон берган озод қушлар Адиблар 
хиёбони осмонида чаҳчаҳлашиб, ватанимиз 
тупроғида яна бир маърифат бўстони, илм 
маскани яратилганига шукроналар айта-
ётганга ўхшайди. Улуғларимиз эса ҳазрати 
Алишер Навоий бобомизнинг янги иқти-
бослари ҳақида ўз фикрларини айтишга 
чоғланаётган каби ҳузурларида жамлани-
шиб, қуёшга юзланиб туришибди. Ҳуррият-
нинг ҳур насимлари 105 ёшни қаршилаган 
Зулфияхонимнинг ёноқларини силайди. 
Шоира эса ватанимиз осмонини ёритаётган 
қуёшнинг заррин нурларини қалби, кўзи, сўз-
лари билан  қучмоқда.

 Ҳамид Олимжон ва Зулфия номидаги 
ижод мактабининг шоира пойига сафсаф 
бўлиб тизилган ўқувчилари, талабалар, ки-
тобхон йигитқизлар иштирокидаги мушоира 
давраси, “... Яллиғланиб ётар кекса хотирам 
Ичида шу дардлар, тиғли синиқлар”, дея 
бошланиб, “... Шоир севган тупроқ кўксида 
Хушбўй баҳор кезиб юрибди...” сатрлари би-
лан давом этади. Халқимизнинг бугун амалга 
ошираётган улуғ ва эзгу ишлари бир замон-
лар зулмат қаърида қолган тарихимизнинг 
ёрқин саҳифаси бўлиб, асрлардан асрларга 
ўтади. Мен эса руҳимда бир мамнунлик би-
лан устозларимнинг ёрқин хотиралари олди-
да таъзим ила ҳайкаллари пойига гулдаста 
қўяман, улар бизларга ёруғ юз билан оқ йўл 
тилаб, янги ҳаёт, янги фикрлар, янги тонг 
нашидасини ҳис қилишимизга юксак ишонч 
билдириб туришибди. Хиёбон қучоғида қад 
кўтарган айвонлар остида ўтириб, хиёбонга 
меҳр билан боққанимча, ёндафтаримга ушбу 
сатрларни ёзиб қўяман:

Улуғ аждодларим руҳи мададкор,
Янги Ўзбекистон, янги тонг билан.
Жаҳолат халқимдан қўлларингни торт,
Янги ҳаёт бизда, янги онг билан.
Мардона енгармиз, ҳар тўсиқ, ёвни,
Қўлда қалам, дилда ёруғ дард билан.
 Улуғлар сафланиб, Ҳазрат пойида —
Уйғоқ юракларда мангу қоларлар.


